
Presentación

			El año 2004, la Universidad de Deusto, movida por el loable deseo de paliar, en la medida de lo posible, la continuada e implacable marginación de los estudios clásicos, reeditó, en edición facsímil, la Gramática latina, que yo publiqué, como autor-editor, en el año 1961.

			Posteriormente se publicaron el Método de Latín, que completaba dicha obra, y la Clave del Método de Latín, que contiene las soluciones de los ejercicios y la traducción de los textos de su antología.

			La favorable acogida dispensada a tales obras nos ha animado a reeditar un segundo Método de Latín, que fue aprobado, como texto oficial de 5.º curso de Bachillerato en julio de 1964.

			El presente Método de Latín II constituye un libro de ejercicios, parte esencial del aprendizaje de cualquier lengua. En cada uno de tales ejercicios se indica el número del párrafo de la Gramática Latina en el que se explica el mismo tema.

			Para facilitar la traducción de los textos latinos, en esta edición se ha incluido un Vocabulario básico, en el que cada palabra latina va seguida, además de su equivalencia en español, de las voces que de ella derivan en castellano, en gallego, en catalán, en euskera, en francés y en inglés.

			Esperamos que esta obra contenga el material didáctico necesario para la actual preparación en los estudios de la lengua latina.

			

			El autor

		

	
		
			

			



Ejercicios de sintaxis

		

	
		
			

			

Los adjetivos y numerales

			EL ADJETIVO COMPARATIVO
Gramática, §§ 93-103

			1. Apud Gallos de maioribus rebus principes consultant, de minoribus omnes.—2. Multae res exstiterunt urbanae maiores clarioresque quam bellicae. Sunt enim domesticae fortitudines non inferiores militaribus; in quibus plus etiam quam in his operae studiique ponendum est.—3. Non generati a natura sumus ad ludum et iocum, sed potius ad quaedam studia graviora atque maiora.—4. Multi homines ingenium, quo neque melius neque amplius in natura mortalium est, incultu atque socordia torpescere sinunt.—5. Quo clarior erat, eo magis anxius erat.—6. Melior tutiorque est certa pax quam sperata victoria.—7. Pestilentia fuit minacior quam perniciosior (= magis minax quam perniciosa).—8. Eo cum de improviso celeriusque omni opinione venisset, Remi ad eum legatos miserunt.—9. Cato litteras graecas iam senior didicit.—10. Micipsae regis liberorum minor natu fuit ­Hiempsal, maior autem Adherbal.—11. Eo crasior aer est, quo terris propior.—12. Hoc ­bellum longius fuit quam atrocius.—13. Phidiae simulacris, quibus nihil in illo genere perfectius videmus, cogitare tamen possumus pulchriora.—14. Gaudium, cum maius atque longius est, mortiferum esse potest.—15. Potior est dignitas sine vita, quam vita sine dignitate.—16. Hieme dies sunt breviores et noctes longiores.

			EL ADJETIVO SUPERLATIVO
Gramática, §§ 93-103

			1. Crassum habuisse quinque res optimas dicitur: erat divitissimus, erat nobilissimus, erat eloquentissimus, erat summus iurisconsultus, erat Pontifex Maximus. Tamen minus felix fuit in bello quam fuerat in urbe. Quis autem ante mortem felicissimus dici potest? Facillime autem ad res iniustas impellitur, ut quisque altissimo animo est, gloriae cupiditate.—2. Apud Helvetios longe nobilissimus fuit et ditissimus Orgetorix.—3. Homo omnium quos terra sustinet sceleratissimus.—4. Victoriarum omnium optima est se ipsum vincere.—5. Ab imis unguibus usque ad summum caput fallax erat Ulixes.—6. Vergilius et Horatius poetarum latinorum nobilissimi, eodem tempore vixerunt.—7. Noctu de servis suis quem habuit fidelissimum Themistocles ad regem misit.—8. Helvetii constituerunt iumentorum et carrorum quam maximum numerum coemere, sementesque quam maximas facere.—9. Quodsi liber populus deliget eos, quibus se committat, deliget, si modo salvus esse vult, optimum quemque.—10. Optimus quisque facere quam dicere malebat.—11. Ei primo coepere pessimum quemque indemnatum necare.—12. Iugurtha quam maximas potest copias armat.—13. Caesar quam maximis potest itineribus in Galliam contendit.—14. Res difficillimae consuetudine fiunt facillimae.—15. Nero fuit Caligulae simillimus.—16. Italia Galliae proxima est.—17. Ea urbs, quia postrema aedificata est, Neapolis nominatur.—18. Scipio adulescens summae virtutis erat.—19. Nemo sine vitiis nascitur; optimus ille est qui minimis vitiis urgetur.—20. Apud antiquissimos Romanos maiores natu a minoribus colebantur atque priores et potiores habiti erant; seniores autem a iunioribus amabantur.

			LOS NUMERALES
Gramática, §§ 104-114

			1. Xerxes classem mille ducentarum navium ornavit et exercitum septingentorum milium peditum ac quadringentorum milium equitum paravit.—2. Solon unus e septem sapientibus Graeciae fuit.—3. Amicitia est unus animus in duobus corporibus.—4. Numa rex annum in duodecim menses descripsit.—5. Caesar tribus et viginti vulneribus occisus est.—6. Mardonius cum ducentis milibus peditum et viginti milibus equitum apud Plataeas profligatus est.—7. Vergilius decessit annos unum et sexaginta natus.—8. Horatius poeta post septimum et quinquagesimum annum mortuus est.—9. In pugna apud Cannas quadraginta quinque milia peditum et quingenti, duo milia equitum et septingenti caesa sunt; in his undetriginta tribuni militum et octoginta senatores. Tria milia peditum capta sunt et equites mille et quingenti.—10. Septem fuerunt reges Romani: primus fuit Romulus, secundus Numa, tertius Tullus Hostilius, quartus Ancus Marcius, quintus Tarquinius Priscus, sextus Servius Tullius, septimus Tarquinius Superbus.—11. Seneca anno sexagesimo quinto post Christum decessit.—12. Bini centuriones singulis cohortibus praepositi erant.—13. Romae quotannis bini consules creabantur.—14. Germani singulis uxoribus contenti sunt.—15. Aspice bis senos cycnos.—16. Marcellus quinquies consul creatus est.—17. Sunt mihi bis septem nymphae.

		

	
		
			

			

Los pronombres

			PRONOMBRES PERSONALES Y PRONOMBRES-ADJETIVOS POSESIVOS
Gramática, §§ 115-123

			1. Allobroges Umbrenum orabant ut sui misereretur.—2. Themistocles Atheniensibus persuasit, ut sibi salutem suam committerent.—3. Caesar cohortes se subsequi iussit.—4. Audi, Iuppiter, et tu, Iane Quirine, deique omnes caelestes, vosque terrestres vosque inferni, audite.—5. Sunt nobis mitia poma.—6. Mihi amicitia cum Caesare erat.—7. Saepe maiores vestri miseriti plebis Romanae decretis suis inopiae eius opitulati sunt.—8. Olim sua cuique satis placebant.—9. Quem alienum fidum invenies, si tuis hostis fueris?—10. Servus a te missus tuam epistulam mihi reddidit.—11. Tu perpastus es, at ego fame pereo, dixit lupus.—12. Hannibal apud Trasumennum Romanos suis copiis circumfudit.—13. Consul urbem cepit eiusque divitias diripuit.—14. Athenienses in suas naves confugerunt.

			PRONOMBRES-ADJETIVOS DEMOSTRATIVOS
Gramática, §§ 125-135

			HIC, HAEC, HOC (§§ 125-126).—1. Utinam hic annus nobis pacem afferat!—2. Huic epistulae omnia mea consilia commissi.—3. Huius aetatis est optimus scriptor Cicero.

			ISTE, ISTA, ISTUD (§§ 127-128).—1. Quae tua enim est ista vita?—2. Catilinae, istius rei publicae pestis, nefaria scelera patent.—3. Nihil est taetrius impietate istorum qui patriae bellum inferunt.

			ILLE, ILLA, ILLUD (§§ 129-130).—1. Homerus maximus poeta est: illius opera legamus.—2. Haec sunt facilia, illa difficillima.—3. Quis cladem illius noctis explicet?—4. Ignavia corpus hebetat, labor firmat; illa maturam senectutem, hic longam adulescentiam reddit.—5. Romae, in iudiciis, eum, pro quo dicebat, patronus verbis «nos, hic» designabat, quia eum iuxta se habebat. Adversarium autem, qui ex altera parte tribunalis stabat, verbis «tu, iste» compellabat, eumque semper increpabat; unde fortasse verbum «iste» malum et inimicum hominem designavit. De iudice contra, qui in summo tribunali sedebat, quoties patronus dicebat, eum verbo «ille» designabat. Nonne hac de causa verbum «ille» magnum et laude dignum virum significavit, quoniam iudicem patronus semper laudabat?

			IS, EA, ID (§§ 131-132).—1. Eis, qui nobis iniuriam fecerunt, ignoscere debemus.—2. Romani Albam expugnaverunt eiusque incolas Romam transportaverunt.—3. Turpius est amicis diffidere, quam ab eis decipi.—4. Quod adulescentes, et ii quidem indocti, contemnunt, id docti senes extimescent?—5. Eo animo est, ut nullius audaciae cedat.—6. Non is erat, qui laudem expeteret.

			IDEM, EADEM, IDEM (§ 133).—1. Egomet in agmine aut in proelio consultor idem et socius periculi vobiscum adero.—2. In eodem homine maximae virtutes ingentiaque vitia erant.—3. Quaedam bestiolae eodem die nascuntur et moriuntur.—4. Rex idem et augur erat.—5. Vir bonus idemque doctissimus erat.

			IPSE, IPSA, IPSUM (§§ 134-135).—1. Sapientes se ipsi non laudant.— 2. Strenui milites pericula, labores, mortem ipsam non recusant.—3. Ipse duos hostium exercitus vicit, ipse.—4. Sapiens honores ipsos et divitias contemnit.—5. In bellis civilibus victoria ipsa est taeterrima.—6. Nunquam nobis caeca videtur fortuna, nisi ab ea vexamur ipsi.—7. Ipse Priamus iubet arcta levari vincula.—8. Cato mortuus est annis octoginta sex ipsis ante me consulem.

			PRONOMBRES-ADJETIVOS RELATIVOS
Gramática, §§ 136-142; 350-354

			QUI (Gram., 136-140).—1. Multa sidera sunt, quae oculis videre non possumus.—2. Multa sunt sine quibus hominum vita beata esse non potest.—3. Infelices ii sunt, quibus cupiditates imperant.—4. Quos fortuna erexit, saepe fortuna demittit.—5. Hoc qui videat, nonne confiteri deos esse cogitur?—6. Arbores serit agricola, quarum fructus ipse aspiciet nunquam.—7. Rex, cui omnes cives oboediunt, ipse legibus oboedire debet.—8. Ea libenter credimus, quae cupimus.—9. Quos volunt perdere dei, prius dementes reddunt.—10. Non is bonus est, qui se ipse laudat, sed is quem optimi laudant homines.

			QUICUMQUE (Gram., 141).—1. Is Ascanius, ubicumque et quacumque matre genitus, urbem matri seu novercae reliquit, novam ipse aliam sub Albano monte condidit.—2. Omnes homines, quicumque sunt, fratres nostri sunt; quos nobis neque contemnere neque in rebus adversis destituere licet.

			QUISQUIS (Gram., 142).—Quidquid enim iustum sit, id etiam utile esse censent, itemque quod honestum, idem iustum; ex quo efficitur, ut quidquid honestum sit, idem sit utile.

			PRONOMBRES-ADJETIVOS INTERROGATIVOS
Gramática, §§ 143-147

			QUIS? (Gram., 143-144). Examen de conciencia (Adapt. de Séneca).—Quotidie ante nocturnam quietem animum tuum interroga: «Quod malum tuum hodie sanavisti? Cui vitio obstitisti? Quā parte melior es?» Quid hac consuetudine pulchrius est? Qualis erit tuus somnus, cum totum diem sic tecum eris scrutatus: «Quibus officiis defuisti? Cui es iratus? Quocum es altercatus? Quem irrisisti? De quo male es locutus? Quem amicum decepisti? Quid iusiurandum violavisti? De quo bene meritus es? Cuius te miseruit? Quorum peccatorum te paenituit?» Mihi crede: quotidie rationem reddere debet animus.

			Compuestos de QUIS (Gram., 145).—1. Miserunt Delphos consultum quidnam facerent de rebus suis.—2. Quisnam tuebitur igitur P. Scipionis memoriam?—3. Num quid vis?—4. Scire velim numquid necesse sit.

			UTER, UTRA, UTRUM? (Gram., 146).—1. Philippo successit Alexander: uter est clarior? Utrius maior fuit ambitio?—2. Rex ignorabat uter esset Orestes.—3. Uter utri anteferendus videretur nesciebat.—4. Hic bellum et pacem portamus; utrum placet, sumite.

			INTERROG. EXCLAMATIVOS (Gram., 147).—1. Qualem amicum perdidi!—2. Qualis esset natura montis qui cognoscerent misit.—3. Quantas calamitates hoc bellum vobis attulit!—4. Quantum adiit periculum!—5. Quot magistros audivisti?—6. Quot et quanti poetae exstiterunt!—7. Quot sunt? Totidem quot ego et tu sumus.

			PRONOMBRES-ADJETIVOS INDEFINIDOS
Gramática, §§ 148-166

			QUIS (Gram., 149).—Si quis quid de re publica accepit, ad magistratum deferat, neve cum quo alio communicet.

			QUISPIAM (Gram., 150).—Si cuipiam pecuniam fortuna ademit.

			ALIQUIS (Gram., 151).—1. Omnes dies hominibus aliquam novam curam apportant.—2. Nemo vir magnus sine aliquo afflatu divino unquam fuit.

			QUIDAM (Gram., 152).—1. Quibusdam victoribus ducibus senatus triumphum non decrevit.—2. Quaedam vitia nunquam corriguntur.—3. Sapientes irae suae frenum quoddam imponunt.—4. Mors Caesaris quibusdam prodigiis nuntiata est.—5. Quidam consilia dant aliis, qui se ipsi regere nesciunt.

			QUISQUE (Gram., 153).—1. Quo quisque est doctior, eo est modestior.—2. Iustitia suum cuique tribuit.—3 Pecunia semper ab amplissimo quoque clarissimoque contempta est.—4. Imperium semper ad optimum quemque a minus bono transfertur.—5. Strenuissimus quisque aut occiderat in proelio aut graviter vulneratus discesserat.—6. Suus cuique mos est.—7. Quinto quoque anno Romae censum agebant censores.—8. Suo quisque debet officio fungi.

			UNUSQUISQUE (Gram., 154).—Catilina notat et designat oculis ad caedem unumquemque nostrum.

			UTERQUE (Gram., 155).—1. Aeneas, ut animos Aboriginum sibi conciliaret, Latinos utramque gentem appellavit.—2. In utroque cornu equitatus erat.—3. Ambo consules triumphum petebant: utrique decrevit senatus.—4. Uterque eorum exercitum educunt.

			QUISQUAM (Gram., 156).—1. Neque locus neque amicus quisquam teget quem arma non texerint.—2. Dux edixit ne quisquam e castris exiret.—3. Nego esse quidquam a testibus dictum, quod aut vestrum cuipiam esset obscurum, aut cuiusdam oratoris eloquentiam quaereret.—4. Neque quidquam factum est.—5. Multi homines multa suscipiunt nec quidquam perficiunt.

			ULLUS (Gram., 157).—1. Nusquam ullum virum vidimus.—2. Neque ullus vir venit.—3. Helvetii dicebant sibi esse in animo sine ullo maleficio iter per provinciam facere.—4. Nemo ullius nisi fugae memor erat.

			NEMO, NIHIL, NULLUS (Gram., 158).—1. Video de istis abesse non neminem.—2. Nemo venit; neminem vidi; nihil feci; nullum virum vidi.—3. Nihil dulcius homini est libertate.—4. Tribunis plebis nullum diem abesse Roma licebat.—5. Nullas non regiones peragravit Ceres, ut filiam quaereret.—6. Omnia consilia non nulla in re emendari possunt.—7. Non nulla vitia in maximis ipsis scriptoribus reperiuntur.—8. Scimus te nihil non efficere posse.—9. Hannibal non nihil temporis litteris tribuit.

			NEUTER (Gram., 159).—1. Neutra acies laeta ex eo certamine abiit.—2. Quid bonum sit, quid malum, quid neutrum dicemus.

			QUIVIS, QUILIBET (Gram., 160).—1. Statuit quovis modo inceptum perficere.—2. Iam res Romana adeo erat valida, ut cuilibet finitimarum civitatum bello par esset.—3. Cuiusvis hominis est errare.

			ALTER, ALIUS (Gram., 161).—1. In altero miseris perfugium erat, in altero malis pernicies.—2. Duae fuerant Ariovisti uxores: utraque in ea fuga periit; duae filiae; harum altera occisa, altera capta est.—3. Alter consul in proelio cecidit, alter evasit incolumis.—4. Alteri saepe ignoscito, tibi nunquam.—5. Hostes perturbatos atque alios alibi resistentes interficit.—6. Aliud alii natura iter ostendit.—7. Alia aliis licentia est.—8. Postremo pro cuiusque ingenio pollicitando, minitando, obtestando, alium alio modo excitabat.—9. Proelia multa, alia aliis locis, fecit.—10. Diversae legiones aliae alia in parte hostibus resistebant.—11. Dies unus, alter, plures transierant.—12. Bestiae aliae coriis tectae sunt, aliae villis vestitae.

			ALTERUTER (Gram., 162).—1. Mandaram ut alteruter vestrum ad me veniret.—2. Alterutrum velox victoria fronde coronet.

			TOTUS (Gram., 163).—1. Omnes Galliae totius milites a Vercintegorige ducebantur.—2. Dictator claudi tabernas tota urbe iubet.—3. Hostes eaque tota docte continenter ierunt.—4. Constat insulam Siciliam totam esse Cereri consecratam.

			UNUS (Gram., 164).—Duae sunt artes, quae possint locare homines in am-plissimo gradu dignitatis, una imperatoris, altera oratoris boni.

			SOLUS (Gram., 165).—1. Solo in homine ratio invenitur.—2. Non tibi soli natus es, sed patriae tuae.—3. Cum parte equitatus proficiscitur in loca sola.

			CORRELACIONES (Gram., 166).—1. Ut res non tales, quales ante habitae sint, habendae videantur.—2. Qualis dominus, talis servus.—3. Videre me videor tantam dimicationem, quanta nunquam fuit.—4. Tot et tantas res optavi, quot et quantas di immortales ad Q. Pompeium detulerunt.

		

	
		
			

			

El verbo

			Uso de los tiempos del tema de presente 
en oraciones principales
Gramática, §§ 176-188 (formas de Indicativo y Subjuntivo)

			Presente de Indicativo (Gram., 178-179).—1. Roma interim crescit Albae ruinis, duplicatur civium numerus, Caelius additur mons.—2. Ego hos conveniam, post huc redeo.—3. Silvius deinde regnat; is Aeneam creat.—4. Audentes fortuna iuvat.—5. Decorum est pro patria mori.

			Pretérito Imperfecto de Indicativo (Gram., 180-181).—1. Ipsum erat oppidum in colle summo, cuius radices duo flumina subluebant; ante oppidum planities patebat; reliquis ex omnibus partibus colles oppidum cingebant.—2. Ea commemorando militum animos accendebat.—3. At Barbari praemisso equitatu et essedariis, reliquis copiis subsecuti nostros navibus egredi prohibebant. Nostri cohortati inter se universi ex navi desiluerunt.—4. Barbari ex silvis rari propugnabant nostrosque intra munitiones ingredi prohibebant. At milites legionis septimae locum ceperunt eosque ex silvis expulerunt.—5. Iuno Troas arcebat Latio.—6. Solliciti eramus de tua valetudine (est. epistolar).

			Futuro Imperfecto (Gram., 182-184).—1. Si utilitate omnia metienda sunt, negleget leges easque perrumpet, si poterit, is, qui sibi eam rem fructuosam putabit fore.—2. Nobiscum versari iam diutius non potes; non feram, non patiar, non sinam.—3. Qui fallere insuerit patrem tanto magis fraudare audebit ceteros.—4. Donec eris felix, multos numerabis amicos; tempora si fuerint nubila, solus eris.—5. Multorum oculi et aures te custodient.—6. Referes ergo haec et nuntius ibis Pelidae genitori.—7. Excudent alii spirantia mollius aera, vivos ducent de marmore vultus, orabunt causas melius...: tu regere imperio populos, Romane, memento.

			Presente de Subjuntivo (Gram., 185-186).—1. Quo me vertam? Quid faciam? Quod auxilium implorem?—2. Sit Verres fur, sit sacrilegus, at est bonus imperator.—3. Ubi hominem invenias, qui honorem amici anteponat suo?—4. Sint sane liberales ex sociorum fortunis; sint misericordes in furibus aerarii; ne illi sanguinem nostrum largiantur et, dum paucis sceleratis parcunt, bonos omnes perditum eant.—5. Quid agam? Aut quo potissimum infelix accedam?—6. Quare secedant improbi; secernant se a bonis, unum in locum congregentur; muro denique secernantur a nobis; desinant insidiari domi suae consuli; sit inscriptum in fronte uniuscuiusque quid de re publica sentiat.—7. Aut exeant aut quiescant aut ea quae merentur exspectent.—8. Omnia deficiant; animus tamen omnia vincit.—9. Omnes fremant, dicam quod sentio!—10. Moriamur et in media arma ruamus.—11. Di tibi praemia digna ferant.

			Pretérito Imperfecto de Subjuntivo (Gram., 187-188).—1. Quid agerem, iudices? Contenderem contra tribunum plebis privatus armis?—2. Isti mirandum in modum —canes venaticos diceres— odorabantur omnia et pervestigabant.—3. Sed confecto proelio, tum vero cerneres quanta audacia fuisset in exercitu Catilinae.—4. Utinam pater meus viveret!—5. Vix quisquam hoc crederet.—6. Utinam rex ipse adesset.—7. At tu dictis maneres!

			Uso de los tiempos del tema de perfecto 
en oraciones principales
Gramática, §§ 189-210 (formas de Indicativo y de Subjuntivo)

			Pretérito Perfecto de Indicativo (Gram., 201-203).—1. Fuisti igitur apud Laecam illa nocte, Catilina; distribuisti partes Italiae; statuisti quo quemque proficisci placeret; delegisti quos Romae relinqueres, quos tecum educeres; descripsisti urbis partes ad incendia; confirmasti te ipsum iam esse exiturum; dixisti...; reperti sunt duo equites Romani qui...—2. Romani apud Cannas ab Hannibale victi sunt.—3. Quattuor ferme horas pugnatum est.—4. Perii, si me aspexerit.

			Pretérito Pluscuamperfecto de Indicativo (Gram., 204).—1. In templo Delphico magnae divitiae congestae erant.—2. Alexander ab Aristotele erat eruditus.—3. Nihil habebam quod scriberem, neque enim novi quicquam audieram et ad tuas rescripseram pridie (estilo epistolar).—4. Aquila in sublimi quercu nidum fecerat; feles cavernam nacta in media pepererat: sus nemoris cultrix fetum ad imam posuerat. Tum fortuitum feles contubernium, fraude et scelesta sic evertit malitia.—5. Dixerat, et spissis noctis se condidit umbris.

			Futuro Perfecto (Gram., 205-206).—1. Si feceris, maxime obtemperaris voluntati meae.—2. Haec si impetro abs te, satis fructi cepero.—3. Pugna a peditibus iam erit commissa cum equites advenient.—4. Neutrum faciam, patres conscripti, et, si nulla alia re, modestia certe et temperando linguae adulescens senem vicero.—5. Ego certe meum rei publicae atque imperatori officium praestitero.—6. Ego omnibus meis exitio fuero.

			Pretérito Perfecto de Subjuntivo (Gram., 207-208).—1. Hoc sine ulla dubitatione confirmaverim, eloquentiam esse rem omnium difficillimam.—2. Bona te Venus iuverit.—3. Tu mecum fueris?—4. Fuerint illi cupidi, fuerint irati; parricidii vero crimine liceat iis carere.—5. Audierit nostras tot Cytherea preces.—6. Venerit iste si furor, optarim non habuisse manus.—7. Quis enim celaverit ignem?—8. Orator sit enim mihi tinctus litteris, audierit aliquid, legerit, ista ipsa praecepta acceperit.

			Pretérito Pluscuamperfecto de Subjuntivo (Gram., 209-210).—1. Utinam Catilina omnes secum copias eduxisset!—2. Atque utinam res publica stetisset quo coeperat statu!—3. Vicissent improbos boni; quid deinde?—4. Utinam ne tibi id suadere in mentem mihi incidisset!—5. Utinam omnes M. Lepidus servare potuisset.—6. Restitisses, repugnasses, mortem pugnans oppetisses.—7. Eadem me ad fata vocasses; idem ambas ferro dolor atque eadem hora tulisset.

			EXPRESIÓN DEL RUEGO, DE LA ORDEN Y DE LA PROHIBICIÓN
Gramática, §§ 211-213

			1. Expergiscimini aliquando et capessite rem publicam.—2. Ferte auxilium, subvenite inopi.—3. Vos autem, Adherbal et Hiempsal, colite, observate talem hunc virum, imitamini virtutem, et enitemini ne ego meliores liberos sumpsisse videar quam genuisse.—4. Ne saevi, magna sacerdos.—5. Catilina, perge quo coepisti; egredere aliquando ex urbe; patent portae; proficiscere. Educ tecum etiam omnes tuos; si minus, quam plurimis purga urbem.—6. Consulite vobis; prospicite patriae; conservate vos, coniuges, liberos fortunasque vestras; populi Romani nomen salutemque defendite.—7. Consules militiae summum ius habento, nemini parento, illis salus populi suprema lex esto.—8. Fuge, nate dea, teque his eripe flammis.—9. Cura ut, quam primum venias.—10. Fac cogites in quanta calamitate sis, et memineris te virum esse. Consideres quid tuae rationes postulent; auxilium petas ab omnibus, etiam ab infimis.—11. Ne transieris Hiberum.—12. Sed cave, amabo, quicquam cogitaris.—13. Haec et cetera, quae ad nos pertinebunt, cogitabis ad meque scribes.—14. Noli flere.—15. Nolite id velle, quod fieri non potest.—16. Nolite existumare maiores nostros armis rem publicam ex parva magnam fecisse.—17. Subvenite mihi misero, ite obviam iniuriae, nolite pati regnum Numidiae tabescere.—18. Cave quicquam mihi responderis.—19. Cave credas! cave ignoscas! cave eum defendas!

			EL INFINITIVO
Gramática, §§ 214-221

			Infinitivo Sujeto o Complemento de Verbos.—Gramática, 217 y 218

			A) Infinitivo Sujeto.—1. Loquor de docto et erudito homine, cui vivere est cogitare.—2. Praestat honeste vivere quam honeste natum esse.—3. Senem ante tempus fieri miserum est.—4. Huic legi nec obrogari fas est, neque derogari aliquid ex hac licet, neque tota abrogari potest.—5. Pulchrum est bene facere rei publicae, etiam bene dicere haud absurdum est; vel pace vel bello clarum fieri licet.—6. Nonne emori per virtutem praestat quam vitam miseram atque inhonestam, ubi alienae superbiae ludibrio fueris, per dedecus amittere?—7. In maxima fortuna minima licentia est: neque studere, neque odisse, sed minime irasci decet.—8. Maius dedecus est parta amittere quam omnino non paravisse.—9. In victoria vel ignavis gloriari licet; adversae res etiam bonos detrectant.—10. Nobilitatem peperisse melius est quam acceptam corrupisse.—11. Possumus esse beati; debemus esse boni.—12. Mihi licet esse liberali.—13. lilis timidis et ignavis licet esse, vobis necesse est fortibus viris esse.

			B) Infinitivo Complemento Directo.—1. Omnes enim trahimur et ducimur ad cognitionis et scientiae cupiditatem, in qua excellere pulchrum putamus, labi autem, errare, nescire, decipi et malum et turpe dicimus.—2. Ibi insuevit exercitus populi Romani potare, signa, tabulasque pictas, vasa caelata mirari, ea rapere, delubra spoliare, sacra profanaque omnia polluere.—3. Micipsa, quod erat Iugurtha adpetens gloriae militaris, statuit eum obiectare periculis et eo modo fortunam temptare.—4. Dominari illi volunt, vos liberi esse; facere illi iniurias, vos prohibere.—5. Ferre laborem, contemnere vulnus consuetudo docet.—6. Vineae coeptae agi admoverique aries.—7. Colloquia fieri coepta sunt.—8. Veteres orationes post nostras a plerisque legi sunt desitae.—9. Octavo mense quam coeptum oppugnari, captum Saguntum quidam scripsere.

			C) Infinitivo Complemento Circunstancial.—1. Eximus ludos visere.—2. Non nos aut ferro Libycos populare Penates venimus aut raptas ad litora vertere praedas.—3. Abiit aedem visere Minervae.—4. Habeo scribere epistulam.

			Infinitivo Complemento de Sustantivos y Adjetivos.—Gramática, 219

			1. Legi dignus.—2. Cupidus portendere pacem.—3. Boni tu calamos inflare, ego dicere versus.—4. Cupidus mori.—5. Vertere terga pudor.—6. Sed si tantus amor casus cognoscere nostros et breviter Troiae supremum audire laborem, incipiam.—7. Eludendi occasio est mihi et curam adimere.—8. Dies felix ponere vitem.—9. Culpam occidisse illum.—10. Sagax futura videre.—11. Subit ira cadentem ulcisci patriam et sceleratas sumere poenas.—12. Paratus seu versare dolos, seu certae occumbere morti.

			Infinitivo Sustantivado.—(Gram., 220)—1. Turpe est mentiri.—2. Discere ­nihil aliud est nisi recordari.—3. Bene vivere vos in voluptate ponitis.—4. Hic vereri perdidit.—5. Quid est agrum bene colere? Bene arare.—6. Communis illa cupiditas omnibus mortalibus, beate vivere.—7. Cuius non dimicare vincere fuit.—8. Ea potestas magistratui maxima permittitur, bellum gerere.—9. Dicere bonum est, tacere melius.—10. Invidere non cadit in sapientem.—11. Nostrum istud vivere triste.

			Infinitivo Histórico (Gram., 221, A).—1. Nihil Sequani respondere, sed in eadem tristitia permanere.—2. Nostri primo fortiter repugnare neque ullum frustra telum ex loco superiore mittere; ut quaeque pars castrorum nudata defensoribus premi videbatur, eo occurrere et auxilium ferre; sed hoc superari, quod diuturnitate pugnae hostes defessi proelio excedebant, alii integris viribus succedebant.—3. Cotidie Caesar Aeduos frumentum flagitare; diem ex die ducere Aedui; conferri, comportari, adesse dicere.—4. Neque post haec Iugurthae dies aut nox ulla quieta fuit: neque loco neque mortali cuiquam aut tempori satis credere: cives hostesque iuxta metuere, circumspectare omnia et omni strepitu pavescere; alio atque alio loco noctu requiescere, interdum somno excitus arreptis armis tumultum facere: ita formidine quasi vaecordiā exagitari.—5. Catilina per montes iter facere; modo ad urbem, modo Galliam versus castra movere; hostibus occasionem pugnandi non dare.—6. Hoc modo Pacuvius Calavius vitae beneficio senatum sibi plebique obnoxium fecerat. Hinc senatores, omissa dignitatis libertatisque memoria, plebem adulari; salutare, benigne invitare, apparatis accipere epulis, eas causas suscipere, ei semper parti adesse, quae magis popularis esset: iam vero nihil in senatu agi aliter, quam si plebis ibi esset concilium (Livio).—7. Clamare omnes, ego instare.

			Infinitivo Exclamativo (Gram., 221, B) —1. Me miserum! Te in tantas aerumnas propter me incidisse!—2. Mene Iliacis occumbere campis non potuisse tuāque animam hanc effundere dextra?—3. Hoc non videre!

			LOS PARTICIPIOS
Gramática, §§ 222-227

			Participio usado con Valor Nominal.—Gramática, 224

			Como Adjetivo (224, A y 231, B).—1. Civitatem optandam magis quam sperandam Plato effecit.—2. Lucius Catilina alieni appetens, sui profusus fuit.—3. Historia homines futuras res praevidere docet.—4. Venturique inscius aevi.—5. Genus omne futurae stirpis.—6. Iamque dies infanda aderat.—7. Clamores simul horrendos ad sidera tollit.—8. Infandum, regina, iubes renovare dolorem.

			Como Sustantivo (224, A).—1. Omnes aliud agentes, aliud simulantes, improbi sunt.—2. Soli enim ratione utentes iure ac lege vivunt.—3. Verba volant, scripta manent.—4. Oratio tua animos audientium delectavit.—5. Ardor pugnantium paulatim exstinctus est.—6. Armatos vident stantes in limine primo.—7. Certant illudere capto.—8. Armatos fundit equus.—9. Pro talibus ausis, di praemia reddant debita.—10. Magna sacerdos praescia venturi.

			Participio Concertado.—Gramática, 226-227, B

			Valor Temporal (227, B, 1).—1. Cenato mihi, etiam dormitanti, epistula est illa reddita.—2. Hostes victoriam adepti se in castra receperunt.—3. Tandem L. Catilinam, furentem audacia, scelus anhelantem, pestem patriae nefarie molientem, vobis atque huic urbi ferro flammaque minitantem, ex urbe eiecimus.—4. Urbem vobis Hannibal adimit, agros relinquit, locum adsignaturus, in quo novum oppidum aedificetis.—5. Dictator ad hostem ducit, nullo loco fortunae se commissurus.—6. Ad hoc discrimen procedunt duo fortissimi exercitus, multa ante parta decora aut cumulaturi eo die aut eversuri.—7. Omne malum nascens facile opprimitur.—8. Duci morienti victoria nuntiata est.

			Valor Causal (227, B, 2).—1. Inscitia pransi, poti, oscitantis ducis tantae caedis causa fuit.—2. Sp. Maelius regnum appetens interemptus est.—3. Illum exercitum contemno, conlectum ex senibus desperatis.—4. Athenienses corruptum a rege Alcibiadem capere urbem noluisse arguebant.

			Valor Condicional (227, B, 3).—1. Quis potest, mortem metuens, esse non miser?—2. Epistulae offendunt non loco redittae.—3. Hanc adepti victoriam, in perpetuum se fore victores confidebant.

			Valor Concesivo (227, B, 4).—1. Ut oculus, sic animus, se non videns, alia cernit.—2. Risum interdum ita repente erumpit, ut eum cupientes tenere nequeamus.—3. Dux urbem summa vi oppugnatam non cepit.—4. Dux oppidum paucis defendentibus non cepit.—5. Perturbatus Lentulus, tamen signum cognovit.

			Valor Final (227, B, 5 y 231, A).—1. Legati venerunt pacem petentes.—2. Iugurtha non se luxui neque inertiae corrumpendum dedit.—3. Obsidibus imperatis centum, hos Haeduis custodiendos tradit.—4. Hannibal in Africam profectus est patriam defensurus.—5. Mihi Munatius eas litteras legendas dedit.—6. Fertur moriturus in hostes.—7. Galli ad Clusium venerunt castra oppugnaturi.

			Valor de Oración de Relativo.—1. Pulchrum est erranti monstrare viam.—2. Lex est recta ratio imperans honesta, prohibens contraria.—3. Pisistratus Homeri libros, antea confusos, in ordine disposuit.

			Participio Absoluto.—Gramática, 226 y 227, B

			Valor Temporal (227, B, 1).—1. Mortuo Cicerone, forum siluit.—2. Tullo regnante, bellum inter Romanos et Albanos exstitit.—3. Artes innumerabiles repertae sunt, docente natura.—4. Caesar exploratis regionibus, albente caelo, omnes copias castris eduxit.—5. Hannibal Hiberum copias traduxit, praemissis qui Alpium transitus specularentur.—6. Haec ego omnia, vixdum coetu vestro dimisso, comperi.—7. His rebus ita actis, constituta nocte qua proficiscerentur, Cicero praetoribus imperat ut Allobrogum comitatus deprehendant.—8. Sulla omnia pollicito, legati circiter dies quadraginta ibidem opperiuntur.—9. Caesar, ubi suos urgeri signisque in unum locum conlatis confertos milites vidit, quartae cohortis centurionibus occissis signiferoque interfecto, signo amisso, reliquarum cohortium omnibus fere centurionibus aut vulneratis aut occissis, scuto ab novissimis uni militi detracto, quod ipse sine scuto venerat, in primam aciem processit, centurionibusque nominatim appellatis, reliquos cohortatus milites, signa inferre et manipulos laxare iussit, quo facilius gladiis uti possent. Cuius adventu spe inlata militibus ac redintegrato animo, paulum impetus hostium tardatus est.—10. Galba, secundis aliquot proeliis factis castellisque compluribus eorum expugnatis, missis ad eum undique legatis obsidibusque datis et pace facta, constituit cohortes duas in Nantuatibus conlocare.

			Valor Causal (227, B, 2).—1. Regnari omnes volebant, libertatis dulcedine nondum experta.—2. Utpote capta urbe, nostri tutius pabulabantur.

			Valor Condicional (227, B, 3).—Sublata amicitia, quae potest esse vitae iucunditas? Quaenam sollicitudo vexaret impios, sublato suppliciorum metu?

			Valor Concesivo (227, B, 4).—1. Caesar quamquam obsidione Massiliae retardante, brevi tamen omnia subegit.—2. Etsi aliquo accepto detrimento, nostri locum ceperunt.

			Valor Comparativo (227, B, 6).—1. Hostes maximo clamore, sicuti parta iam atque explorata victoria, turres testudinesque agere et scalis vallum ascendere coeperunt.—2. Interrogando exspectandoque responsum nuntius fessus, ut re imperfecta, rediit Gabios.

			Tipo «Cicerone Consule» (226).—1. Romulo rege Romani multa bella gesserunt.—2. Hannibale duce, Carthaginienses bellum Romanis intulerunt.—3. Hannibale vivo, Romani in magno discrimine semper versati sunt.—4. Iuventus Romana, duce Manlio, arcem ab hostibus defendit.—5. Alco, insciis Saguntinis, ad Hannibalem transiit.—6. Nemo erit, qui credat, te invito, provinciam tibi esse decretam.—7. Quod affirmate, quasi deo teste, promiseris, id tenendum est.—8. Is, M. Messala M. Pisone consulibus, coniurationem nobilitatis fecit.

			Tipo «Cognito Vivere Regem» (226).—1. Ad Galliam progressus est, nondum comperto quam regionem hostes petiissent.—2. Cognito vivere regem, nuntium ad eum misit.—3. Alexander, audito Dareum movisse ab Ecbathanis, fugientem insequi pergit.—4. Consul, statione equitum ad portam posita, edictoque ut, quicumque ad vallum tenderet, pro hoste haberetur, fugientibus obstitit.—5. Miles strictum Germanico obtulit gladium, addito acutiorem esse.—6. Quinctius, cognito iam in Thessalia Philippum regem esse, nondum comperto quam in regionem venisset, milites vallum parare iubet.—7. Hannibal Sagunto capto Carthaginem Novam in hiberna concesserat, ibique auditis quae Romae quaeque Carthagine acta decretaque essent, seque non ducem solum sed etiam causam esse belli, partitis divenditisque reliquiis praedae, Hispani generis milites convocat.—8. Romulus auspicato urbem condidit.

			Participio equivalente a una Oración Completiva o a un Abstracto Verbal.—
Gramática, 227, A, 1

			1. Post Tarentum captum; pro recuperata libertate; ante Capitolium incensum; post urbem conditam; ab urbe condita; ante Christum natum.—2. Primus post reges exactos Brutus consul fuit.—3. Inter haec parata atque decreta Cethegus semper querebatur de ignavia sociorum.—4. Ante Carthaginem deletam populus et senatus Romanus placide modesteque inter se rem publicam tractabant.—5. Caesar, quod memoria tenebat L. Cassium consulem occisum exercitumque eius ab Helvetiis pulsum et sub iugum missum, concedendum non putabat.—6. Angebant ingentis spiritus virum Sicilia Sardiniaque amissae.—7. Servus quidam Hasdrubalem ob iram interfecti ab eo domini obtruncavit.—8. Romani rupta foedera ulti sunt.—9. Quae Cenabi oriente sole gesta erant, ante primam confectam vigiliam in finibus Arvernorum audita sunt.—10. Placastis ventos virgine caesa.

			Participio de Presente concertado con el Complemento Directo de verbos de «percepción», etc.—Gramática, 227, A, 2

			1. Vidi Catonem in bibliotheca sedentem, multis circumfusum libris Stoicorum.—2. Disiectam videt classem, opressos Troas.—3. Tendentem manus Priamum conspexit inermes.—4. Vidi ipse furentem caede Neoptolemum; vidi Priamum sanguine foedantem ignes.—5. Augurem Tiresiam, quem sapientem fingunt poetae, numquam inducunt deplorantem caecitatem suam.—6. Homerus Laertem colentem agrum facit.

			Participio de Perfecto dependiente de «volo» o de otro verbo de significado similar.—Gramática, 227, A, 3

			1. Is patriam exstinctam cupit.—2. Domestica cura te levatum volo.—3. Te visum velim.

			Participio de Perfecto en Ablativo Singular Neutro dependiente de «opus est» y «usus est».—Gramática, 227, A, 4 y 316, 4

			1. Facto non consulto in tali periculo opus est.—2. Celeriter mihi hoc homine convento est opus.—3. Prius quam incipias consulto et, ubi consulueris, mature facto opus est.—4. Consul anxius erat, dubitans quid facto opus esset.

			Tipo «cognitum habeo».—Gramática, 225

			1. Compertum ego habeo, milites, verba virtutem non addere.—2. Clodii animum perspectum habeo, cognitum, iudicatum.—3. Caesar equitatum omnem, quem ex omni provincia coactum habebat, praemittit.—4. Urbem vobis, quam ex magna parte dirutam, captam fere totam habet, relinquit (Hannibal).

			GERUNDIO Y GERUNDIVO
Gramática, §§ 228-231

			En Acusativo.—1. Occissus est inter dimicandum.—2. Breve tempus aetatis satis longum est ad bene honesteque vivendum.—3. Mores puerorum inter ludendum se simplicius detegunt.—4. Socrates ad parendum legibus adulescentes impellebat.—5. Oppidani ad omnia tuenda atque obeunda multifariam distineri coepti sunt.—6. Ad res publicas firmandas, et ad stabiliendas vires sanandosque populos omnis nostra pergit oratio.—7. Natura propensi sumus ad diligendos nomines.—8. Marius existimabat Iugurtham ob suos tutandos in manus venturum.—9. Ad eas res conficiendas Orgetorix deligitur.—10. Parati erant ad omnia pericula subeunda.—11. Caesar ad cohortandos milites decucurrit.—12. Temporis tanta fuit exiguitas hostiumque tam paratus ad dimicandum animus, ut non modo ad insignia accomodanda, sed etiam ad galeas induendas scutisque tegimenta detrahenda tempus defuerit. Quaeque prima signa quisque conspexit, ad haec constitit, ne in quaerendis suis pugnandi tempus dimitteret.

			En Genitivo.—1. Animantes hominum causa generatos esse constat, ut equum vehendi causa, arandi bovem, venandi et custodiendi canem. Ipse autem homo ortus est ad mundum contemplandum et imitandum.—2. Catilina, dissimulandi causa aut sui expurgandi, in senatum venit.—3. Lex est recta ratio imperandi atque prohibendi.—4. Multi e castris visendi aut spoliandi gratia processerant.—5. Metellus exercitum in provinciam hiemandi gratiā collocat.—6. Neque consilii habendi neque arma capiendi spatio dato, hostes perturbantur.—7. Caesar cognoverat magnam partem equitatus ab hostibus aliquot diebus ante praedandi frumentandique causa trans flumen missam (esse).—8. Plerisque libere decernendi facultas eripitur.—9. Nec mihi iam patriam spes ulla videndi (est).—10. Hannibal, spe potiundae Nolae adempta, Acerras recessit.—11. Nostri, subito omnibus portis eruptione facta, neque cognoscendi, quid fieret, neque sui colligendi hostibus facultatem relinquunt. Ita commutata fortuna eos qui in spem potiundorum castrorum venerant undique circumventos interficiunt.—12. Multi principes civitatis Romā non tam sui conservandi quam tuorum consiliorum reprimendorum causā profugerunt.—13. Aulus, aut conficiundi belli, aut ab rege pecuniae capiundae, milites in expeditionem evocat.—14. Caesar proelii committendi signum dedit.—15. Subito Galli belli renovandi legionisque opprimendae consilium ceperunt.—16. Occupandae rei publicae argui non poterant feminae.

			En Dativo.—1. Consul comitia collegae subrogando habuit.—2. Ille iudex censor moribus regendis creatus est.—3. Brevi spatio interiecto, vix ut iis rebus quas constituissent conlocandis atque administrandis tempus daretur, hostes ex omnibus partibus decucurrere.—4. Tarquinius instabat, ut quam primum comitia regi creando fierent.—5. Decemviri sacris faciundis creati sunt.—6. Rei gerendae diem statuerunt.—7. Naves, quas Livius tutandis commeatibus habuerat, in portu erant.—8. Locus condendo oppido repertus est.—9. Dies sententiae ferendae iam appropinquabat.—10. Subducit legiones faciendis castris.—11. Haec medicina apta est mitigandis doloribus.—12. Vilicus arando, metendo, vindemiando praesit.—13. Sacris faciendis praeerant pontifices.

			En Ablativo.—1. Iniurias ferendo maiorem laudem quam ulciscendo merebere.—2. Est quidem vera lex recta ratio, quae vocet ad officium iubendo, vetando a fraude deterreat.—3. Homines adulescentes, summam potestatem nacti, coepere senatum criminando plebem exagitare, dein largiundo atque pollicendo magis incendere.—4. Non votis neque suppliciis muliebribus auxilia deorum parantur: vigilando, agendo, bene consulendo prospera omnia cedunt.—5. Caesar dando, sublevando, ignoscendo, Cato nihil largiundo gloriam adeptus est.—6. Metellus prohibendo a delictis magis quam vindicando exercitum brevi confirmavit.—7. De bene beateque vivendo disputavimus.—8. Verbum lex a legendo venit.—9. Quaedam iumenta, sequendo vestigia agminis, in castra pervenerunt.—10. Qui autem omnia, quae ad cultum deorum pertinerent, diligenter retractarent et tamquam relegerent, sunt dicti religiosi ex relegendo, ut elegantes ex elegendo, ex diligendo diligentes, ex intellegendo intellegentes.—11. Providentia ex providendo est appellata; amicitia dicta est ab amando.—12. Romani sociis atque amicis auxilia portabant, magisque dandis quam accipiendis beneficiis amicitias parabant.—13. Superstitione tollenda religio non tollitur.—14. Honestas in voluptate contemnenda saepe consistit.—15. Hostes, ubi de expugnando oppido et de flumine transeundo spem se fefellisse intellexerunt, constituerunt domum suam reverti.—16. Galli sunt in consiliis capiendis mobiles.—17. Hamilcar ita se in Hispania augendo Punico imperio gessit, ut appareret, maius eum, quam quod gereret, agitare in animo bellum.—18. In oppugnanda Massilia grave vulnus accepit.—19. Exercendum corpus et ita afficiendum est, ut oboedire consilio rationique possit in exsequendis negotiis et in labore tolerando.—20. A rebus gerendis non abstrahit senectus.

			SUPINO
Gramática, § 232

			En Acusativo.—1. Exclusi eos quos tu ad me salutatum mane miseras.—2. Equitatus pabulatum exiit.—3. Fuere cives qui seque remque publicam obstinatis animis perditum irent.—4. Non Graiis servitum matribus ibo.—5. Metellus ultum ire iniurias festinat.—6. Dux milites misit oppugnatum castra hostium.—7. Legati in castra venerunt questum iniurias et ex foedere res repetitum.—8. Rex Bocchus legatos Romam miserat foedus et amicitiam petitum.—9. Legatos ad Bocchum mittit postulatum ne sine causa hostis populo Romano fieret.

			En Dativo-Ablativo.—1. Pleraque dictu quam factu sunt faciliora.—2. O rem cum auditu crudelem, tum visu nefariam!—3. Catilina, id quod factu facillimum erat, circum se stipatorum catervas habebat.—4. Cum subitum dictuque oritur mirabile mostrum.—5. Perfacile factu esse illis probat conata perficere.—6. Incredibile memoratu est quam facile hi duo populi coaluerint.—7. Videtis nefas esse dictu miseram fuisse talem senectutem.—8. Obsonatu redeo.

			CONJUGACIÓN PERIFRÁSTICA
Gramática, §§ 233-235

			Activa (Gram., §§ 233-234).—1. Licet mihi praefari bellum maxime omnium memorabile, quae umquam gesta sint, me scripturum esse.—2. Nihil de eorum sententia dicturus sum, qui turpissimam servitutem deditionis nomine appellant.—3. Si iturus est, eat.—4. Fiet tamen illud quod futurum est.—5. Cum apes iam evolaturae sunt.—6. Quid futurum est?—7. Scipio, qui Carthaginem ceperat, Numantiam quoque subacturus erat.—8. Hostes urbem expugnaturi sunt.—9. Lucullus hodie cenaturus est apud Lucullum.

			Pasiva (Gram., §§ 235 y 237, C).—1. Virtutes per se colendae nobis sunt.—2. Caesari omnia uno tempore erant agenda; vexillum proponendum; signum tuba dandum; ab opere revocandi milites; qui paulo longius aggeris petendi causa processerant arcessendi; acies instruenda; milites cohortandi; signum dandum.—3. Leges nobis observandae sunt.—4. Nobis colenda est virtus.—5. Atque etiam ex omni deliberatione celandi et occultandi spes opinioque removenda est. Satis enim nobis persuasum esse debet nihil iniuste esse faciendum.—6. Mors servituti turpitudinique anteponenda est.—7. Cavendum est etiam, ne maior poena quam culpa sit. Iudices igitur ad puniendum non iracundia, sed aequitate ducendi sunt.—8. Quare et tibi et piis omnibus retinendus est animus in custodia corporis, nec iniussu eius a quo ille est vobis datus, ex hominum vita migrandum est, ne munus humanum adsignatum a Deo defugisse videamini.—9. Numquam itaque iracundia admittenda est, aliquando simulanda, si segnes audientium animi concitandi sunt.

			ALGUNOS ASPECTOS ESPECIALES DE LA CONCORDANCIA
Gramática, §§ 265-270

			1. Inter se contraria sunt beneficium et inuria.—2. Animus et consilium et sententia posita est in legibus.—3. Viri, feminae mancipia facti sunt.—4. Aedificium, equi, boves, vaccae una deleta sunt incendio.—5. Volsinii, oppidum Tuscorum opulentissimum totum concrematum est.—6. Vulturnum, Etruscorum urbs, ab Samnitibus capta est.—7. Tarentus, Lacedaemoniorum opus, Calabriae caput, in ipsis Hadriatici maris faucibus posita est.—8. Namque idem velle atque idem nolle, ea (= id) demum firma amicitia est.—9. Non omnis error stultitia dicenda est.—10. Numidae possedere ea loca, quae Numidia appellatur.—11. In fuga salutem sperare, ea (= id) vero dementia est.—12. M. Marcellus Syracusas, urbem ornatissimam, cepit.—13. Via Flaminia, iter belli, erat obstructum.—14. Romani, unica spes, procul aberant.—15. Pars mirantur molem equi.—16. Pars scandunt equum et nota conduntur in alvo.—17. Magna multitudo hominum in urbem convenerant.—18. Capita coniurationis eius virgis caesi ac securi percussi sunt.—19. Acies Romana (= Romanorum) incumbentium in hostes pondere suo armorumque stabilis erat.—20. Magna pars hostium vulnerati aut occissi sunt.—21. Vicit in senatu pars illa, qui pretium aut gratiam anteferebant.—22. Hannibal, quia fessum militem proelio operibusque habebat, paucorum iis dierum quietem dedit.—23. Pleraque nobilitas quasi pollui consulatum credebant, si eum homo novus, quamvis egregius, adeptus foret.—24. Capti ab Iugurtha, pars in crucem acti, pars bestiis obiecti sunt.

		

	
		
			

			

Sintaxis de los casos 
(Gramática, §§ 271-325)

			EL NOMINATIVO
Gramática, § 275

			1. Cicero atque Antonius consules a populo creati sunt.—2. Iuppiter a poetis pater divum hominumque rex dicitur.—3. Cato esse quam videri probus malebat.—4. Avari inopes ac pauperes existimandi sunt.—5. Hannibal princeps in proe­lium ibat, ultimus, conserto proelio excedebat.—6. Amicitia Massinissae bona atque honesta Romanis permansit.—7. Virtus clara aeternaque habetur.—8. Quae (= quod) apud alios iracundia dicitur, ea (= id) in imperio superbia atque crudelitas appellatur.—9. Aristides iustus appellatur.—10. Illorum beata mors videtur.

			EL VOCATIVO
Gramática, § 276

			1. Parce metu, Cyterea.—2. Quibus, Hector, ab oris, spectate venis?— 3. Phoebe, graves Troiae semper miserate labores...—4. Audi, inquit, Iuppiter: audi, pater patrate populi Albani; audi tu, populus Albanus.—5. O fortunate adulescens, qui Homerum tuae virtutis praeconem inveneris.—6. Pompei, meorum prime sodalium!—7. Nate, meae vires, mea magna potentia solus.—8. Quo, moriture, ruis?

			EL ACUSATIVO
Gramática, §§ 277-285

			Complemento directo.—Gramática, § 278

			1. Utrumque laetor.—2. Quis non dolet interitum talis civis?—3. Multi abditi in tabernaculis aut suum fatum querebantur aut cum familiaribus suis commune periculum miserabantur.—4. Gens inimica mihi Tyrrhenum navigat aequor.—5. Erumpere nubem ardebant.—6. Pars stupet donum exitiale Minervae.—7. Casum indignabar amici.—8. Tu faciem illius falle (= fallendo assume).—9. Taedet eos vitae.—10. Me miseret illius, sed illum non paenitet flagitiorum suorum.—11. Te taedet vitae, me piget taedii tui.—12. Postquam animus quievit, pigere eum facti coepit.—13. Me piget stultitiae meae.—14. Fratris me pudet pigetque.—15. Me civitatis morum piget.—16. Sunt homines quos infamiae suae neque pudeat neque taedeat.—17. Num senectutis suae eum paenitet?—18. Paenitebat eos modo consilii, modo paenitentiae ipsius.—19. Me taedet sermonis tui.—20. Superbia sapientem non decet.—21. Me dies, vox, latera deficiant, si haec omnia enumerare velim.—22. Cur praeterimus ea, quae praetereunda non sunt?—23. Me non praeterit usum esse optimum dicendi magistrum.—24. Te haec omnia dedecent.—25. Nec fratrem fefellerunt doli sororis.—26. Flumen hostes transierant.—27. Hostes proelium ineunt.—28. Hannibal, dum murum incautius subit, femur ictus cecidit.

			Acusativo interno.—Gramática, § 279

			1. Vitam beatam vixerat; postea cum hostibus acerrima proelia pugnavit, ne miseram serviret servitutem.—2. Vicimus, o socii, et magnam pugnavimus pugnam.—3. Iuravi verissimum ius iurandum.—4. Magnum proelium pugnavimus.—5. Qui currit stadium eniti debet ut vincat.—6. Sacra canunt.—7. Multa passus est.—8. Talia fatur.—9. Nec mortale sonans.

			Acusativo de extensión.—Gramática, § 280

			En el Espacio.—1. Tridui viam a suis finibus processerant.—2. Caesar tridui iter processit.—3. Castra hostium duo milia passuum a nobis aberant.—4. Zama quinque dierum iter ab Carthagine abest.—5. Aesculapii templum quinque milibus passuum ab Epidauro distat.—6. Dictator per loca alta exercitum ducebat modico ab hoste intervallo.—7. Castra Cleopatrae non longo spatio a Ptolomaei castris distabant.—8. Hic locus ab hoste circiter passus sexcentos aberat.—9. Haec planities tria milia passuum in longitudinem patebat.—10. Caesar milia passuum decem novem murum in altitudinem pedum sedecim fossamque perducit.—11. Castra hostium, ab milibus passuum minus duobus posita, amplius milibus passuum quattuor in latitudinem patebant.

			En el Tiempo.—1. Multos dies domi permansi.—2. Caesar totam noctem ad exercitum manere decrevit.—3. Hannibal Italiam per annos sedecim omni ­belli clade vastavit.—4. Punico bello duodecimum annum Italia urebatur.—5. Pater meus abhinc quinque annos mortuus est.—6. Hoc factum est ferme abhinc biennium.—7. Demosthenes abhinc annos prope trecentos fuit.—8. Viginti annos natus sum.—9. M. Cato mortuus est annos quinque et octoginta natus.

			Acusativo de relación.—Gramática, § 281

			1. Hannibal adversum femur tragula graviter ictus cecidit.—2. Vultum demissa.—3. Exuvias indutus Achillis rediit.—4. Nivea cinguntur tempora vitta.— 5. Ardentesque oculos suffecti sanguine et igni.—6. Faciem mutatus et ora Cupido.—7. Iliades matres tunsae pectora palmis.—8. Ecce manus iuvenem post terga revinctum pastores trahebant.—9. Os humerosque deo similis.—10. Nudus membra.

			Acusativo adverbial.—Gramática, § 282

			1. Suevi maximam partem lacte et pecore vivunt.—2. Intonuit laevum.

			Acusativo exclamativo.—Gramática, § 283

			1. Eheu me miserum!—2. O tempora! O mores!—3. O nos beatos, o rem publicam fortunatam, o praeclaram laudem consulatus mei!—4. Mene incepto desistere victam?

			Acusativo de dirección.—Gramática, § 284

			1. Pauci milites ex proelio elapsi, incertis itineribus per silvas in hiberna pervenerunt.—2. Ense recluso ibat in Eurialum.—3. Ad octogesimum annum vixit.—4. Comitia in diem certam consul indixerat.—5. Me ad coenam in posterum diem invitavit.—6. In tertium annum profectionem lege confirmant.—7. Agitabatur magis magisque in dies animus ferox Catilinae.—8. Crescit in (singulos) dies hostium numerus.—9. Monet ut in reliquum tempus omnes suspiciones vitet.—10. Ad te confugimus.—11. Catilina, paucos dies commoratus apud C. Flaminium in agro Arretino, in castra ad Manlium contendit.—12. Hostis ad urbem modo, modo in Galliam castra movebat.—13. Sed ubi res ad certamen venit, victus ex proe­lio profugit in provinciam ac deinde Romam contendit.—14. Marius ad Zamam pervenit.—15. Ex eo oppido pons ad Helvetios pertinet.—16. Ad multam noctem pugnatum est.—17. Clamores horrendos ad sidera tollit.—18. Missi (sunt) alii in Volscos, alii Cumas.—19. L. Catilina in M. Leccae domum venit.—20. Demaratus Corinthius se contulit Tarquinios, in urbem Etruriae florentissimam.—21. Suevi domum reverti coeperunt.—22. Deinde se ex curia domum proripit.—23. Italiam Laviniaque venit litora.—24. Tumulum antiquae Cereris sedemque sacratam venimus.—25. Terram Hesperiam venies.—26. Tua tristis imago me haec limina tendere adegit.—27. Naves eodem, unde exierant, redierunt.

			Doble acusativo.—Gramática, § 285

			1. Haec ubi Romae comperta sunt, senatus Catilinam et Manlium hostes iudicat.—2. Catilina fidem, fortunas, pericula vilia habebat.—3. Decus, quod antiqui summum bonum esse dixerunt, hic (Zenón) solum bonum dicit; item dedecus, quod illi summum malum existimaverunt, hic solum aestimat; divitias, valetudinem, pulchritudinem, commodas res appellat, non bonas; paupertatem, debilitatem, dolorem, incommodas, non malas.—4. Necessitudo etiam timidos fortes facit.—5. Ut faciat te pulchrae prolis parentem.—6. Id te usus docebit.—7. Nemo ceteros docere ea, quae ignorat, potest.—8. Caesarem sententiam rogavit; Caesar rogatus sententiam sic locutus est.—9. Catilina iuventutem multis modis mala facinora edocebat.—10. Te tua fata docebo.—11. Socii auxilia Romanos (= a Romanis) poposcerant.—12. Oro te ut me adiuves.—13. Rogavit me, quid sentirem.—14. Hoc me interrogas.—15. Caesar a Gallis obsides flagitavit.—16. Peto a te veniam.—17. Ne divitias deos rogaveris.—18. Dux copias flumen traduxerat.—19. Circumduxit exercitum urbem.—20. Urbem multos annos oppugnavit.—21. Hostes legatos Romam miserunt.—22. Latagum occupat os faciemque.—23. Iuvenem transadigit costas.

			Acusativo instrumental de persona.—Gramática, § 316

			1. Imperator omnes fere res asperas per Iugurtham agebat.—2. Interea (Iugurtha) per homines callidos exercitum temptabat.

			Acusativo de causa.—Gramática, § 313

			1. Iugurthae legati respondent Hiempsalem ob saevitiam suam ab Numidis interfectum esse.—2. Et propter vulnera militum et propter sepulturam occisorum nostri hostes sequi non potuerunt.

			Acusativo de lugar «por donde».—Gramática, § 317

			1. Iugurtha per saltuosa loca et tramites exercitum ducebat.—2. Erant omnino itinera duo: unum per Sequanos; alterum per provinciam.

			EL DATIVO
Gramática, §§ 286-297

			Dativo complemento indirecto de verbos transitivos.—Gramática, § 287

			1. Volturcius, vitae diffidens, veluti hostibus sese praetoribus dedit.—2. Bel­lo Numantino Micipsa, cum populo Romano auxilia mitteret, praefecit Iugurtham Numidis quos in Hispaniam mittebat.—3. Pater naturae concessit; fratri propinquus per scelus vitam eripuit.

			Dativo complemento único de verbos, adjetivos y adverbios.—Gramática, § 288

			1. Galli plerique novis rebus studebant.—2. Germani agri culturae non student.—3. Catilina consuli insidiatus est.—4. Nec, si plus tibi ea noceant quam illi prosint, cui promisseris, contra officium est maius anteponi minori.—5. Iuventus pleraque Catilinae inceptis favebat.—6. Catilina plerisque consularibus, praeterea optimo cuique litteras mittit (adfirmans) se, quoniam factioni inimicorum resistere nequiverit, fortunae cedere, Massiliamque in exsilium proficisci.—7. Pauci senatores, quibus bonum et aequum divitiis carius erat, subveniundum Adher­ba­li censebant.—8. Regno Numidiae consulite; me manibus impiis eripite.—9. Dixerunt legati incipere bellum cuivis etiam ignavo licere; deponi cum victores velint. Proinde sibi regnoque consuleret.—10. Invident honori meo; ergo invideant labori, innocentiae, periculis etiam meis, quoniam per haec illum cepi.—11. Numidae pabulo magis quam arvo student.—12. Dumnorix novis rebus studebat.—13. Mundus deo paret, et huic oboediunt maria terraeque, et hominum vita iussis supremae legis obtemperat.—14. Iustitia est obtemperatio scriptis legibus, institutisque populorum.—15. Ut enim gubernatori cursus secundus, medico salus, imperatori victoria, sic huic moderatori rei publicae beata civium vita proposita est.—16. Is qui imperat aliis servire ipse nulli cupiditati debet, nec leges imponet populo, quibus ipse non pareat, sed suam vitam, ut legem, praeferet suis civibus.—17. Cethego atque Lentulo mandat (uti) insidias consuli maturent.—18. Iugurtha urbes partim vi, alias voluntate imperio suo adiungit, omni Numidiae imperare parat.—19. Singulis legionibus singuli legati praeerant, nam Caesar singulis legionibus singulos legatos praefecerat.—20. Huic sermoni interfuerunt multi cives, quorum multum intererat patriam salvam esse.—21. Admiratione autem adficiuntur ii, qui anteire ceteris virtute putantur, et cum omni carere dedecore, tum vero iis vitiis, quibus alii non facile possunt obsistere.—22. Non eadem nobis et illis necessitudo impendet.—23. Vicit tamen in senatu pars illa quae vero pretium aut gratiam anteferebat.—24. Amulius addit sceleri scelus.—25. Nihil est exitiosius civitatibus, nihil tam contrarium iuri ac legibus, quam quicquam agi per vim.—26. Tunc primum superbiae nobilitatis obviam itum est.

			Dativo de relación.—Gramática, § 289

			1. Romulus locum, qui nunc saeptus descendentibus inter duos lucos est, asy­lum aperit.—2. Est urbe egressis tumulus templumque vetustum.—3. Amicitia formosa est multis.—4. Caesar Gomphos pervenit, quod est oppidum primum Thesaliae venientibus ab Epiro.

			Dativo de interés o daño.—Gramática, § 290

			1. Non consulibus modo, sed plerisque senatoribus perniciem machinabantur (coniurati).—2. Vos, senatores, separatim sibi quisque consilium capitis, domi voluptatibus, in senatu pecuniae aut gratiae servitis.—3. Iugurtha legatos ad consulem mittit, qui ipsi liberisque vitam peterent, alia omnia dederent populo Romano.—4. Isti non solum vestris domiciliis atque tectis sed etiam deorum templis atque delubris sunt funestos ac nefarios ignes inferre conati.—5. Si quid peccat (filius), mihi peccat.—6. Nemo errat uni sibi.

			Dativo ético.—Gramática, § 291

			1. Hic mihi quisquam mansuetudinem et misericordiam nominat?—2. Quid tibi vis, mulier?—3. Quid tu mihi tristis es?—4. Qui mihi Celsus agit?

			Dativo simpatético.—Gramática, § 292

			Nimia libertas et populis et privatis in nimiam servitutem cadit.

			Dativo posesivo.—Gramática, § 293

			1. Sunt mihi bis septem praestanti corpore Nymphae.—2. Non omnibus populis eaedem mores sunt.—3. Hiuc puero cognomen erat Iulus (= Iulo).—4. Inerat Metello contemptor animus et superbia, commune nobilitatis malum.—5. Quis mortalium, cui virile ingenium est, tolerare potest illis divitias superare, nobis rem familiarem etiam ad necessaria deesse?—6. Neque consuli tamen ad cavendum dolus aut astutiae deerant.—7. P. Scipio, cui postea Africano cognomen fuit, Hannibalem vicit.—8. Huic coniunx Sychaeus erat.—9. Conveniunt (ii) quibus aut odium tyranni, aut metus acer erat.—10. Aurea caesaries illis erat.

			Dativo agente.—Gramática, §§ 294 y 237, C

			1. Dicebat omnibus populis qui florerent imperio, et Romanis quoque ipsis, qui totius orbis potirentur, si iusti velint esse, hoc est, si aliena restituant, ad casas esse redeundum et in egestate ac miseriis iacendum.—2. Vobis providendum est, ne plus apud vos valeat P. Lentuli scelus quam vestra dignitas, neu magis irae vestrae quam famae consulatis.—3. Longa tibi exsilia (patienda sunt) et vastum maris aequor arandum (est).—4. Cassandra numquam credita (est) Teucris.—5. (Aeneas se) miscet viris neque cernitur ulli.—6. Tros Tyriusque mihi nullo discrimine agetur.

			Dativo de finalidad. Doble dativo.—Gramática, § 295

			1. Postquam divitiae honori esse coepere, paupertas probro habebatur.—2. Iugurthae maxima virtus fuit, quam rem tibi certo scio gaudio esse.—3. Nobis ob merita sua (Iugurtha) carus est; ut idem senatui et populo Romano sit summa ope nitemur. Tibi quidem gratulor.—4. Micipsa existimabat virtutem Iugurthae regno suo gloriae fore.—5. Illi quibus Damasippi mors laetitiae fuerat paulo post ipsi trahebantur (in supplicium).—6. Hoc mihi cordi non est; tamen mihi magnae curae erit atque muneri tibi dabo.—7. Desidia adulescentibus vitio datur.—8. Quis erit qui id vitio vertat tibi?—9. Multis hominibus, deditis ventri atque somno, corpus voluptati, anima oneri est.—10. Romanis otium ac divitiae oneri miseriaeque fuere.—11. Poenam illorum (= coniuratorum) sibi oneri, impunitatem perdundae rei publicae fore credebat (consul).—12. Ad vos confugi, quibus cogor prius oneri quam usui esse.—13. Vos imploro, quibus ius et iniurias omnes curae esse decet.—14. Romanus imperator existimabat Iugurtham laborantibus suis auxilio venturum esse.—15. Milites rati (sunt) sese deis immortalibus curae esse.—16. Crassus, qui equitatui praeerat, tertiam aciem laborantibus nostris subsidio misit.—17. Plerumque hominibus Gallis prae magnitudine corporum suorum brevitas nostra contemptui est.—18. (Audierat) populum superbum venturum (esse) excidio Lybiae.

			Dativo de dirección.—Gramática, § 296

			1. Aeneas multa passus est, dum inferret deos Latio.—2. Caelo equum educere iusit.—3. Dracones incumbunt pelago.—4. Stupea vincula collo intendunt.—5. Multos Danaum demittimus Orco.—6. Laurus erat incumbens arae.—7. Caelo palmas cum voce tetendit.—8. It clamor caelo.—9. Deis manus tendebant.

			Dativo exclamativo.—Gramática, § 297

			1. Hei mihi!—2. Vae victis!

			EL GENITIVO
Gramática, §§ 298-306

			Genitivo posesivo.—Gramática, § 299

			1. Iam validam Ilionei navem, iam fortis Achatae vicit hiems.—2. Anchisa generate (= hijo de A.), deum (= deorum) certissima proles, Cocyti stagna alta vides.—3. Priami natis multa debeo.—4. Catonis orationes legi sunt desitae.—5. Lutetiam Parisiorum venit.—6. Ubi ad (aedem) Dianae veneris.—7. Ubi nunc Vicae Potae (aedes) est.—8. Nolae senatus Romanorum, plebs Hannibalis erat.—9. Consulum est rei publicae providere.—10. Frustra autem niti neque aliud se fatigando nisi odium quaerere, extremae dementiae est.—11. Tamen erat maiestatis populi Romani prohibere iniuriam neque pati cuiusquam regnum per scelus crescere.—12. Grates persolvere dignas non opis est nostrae.—13. Fies nobilium tu quoque fontium.—14. Quam multi sunt qui superstitionem imbecilli animi atque anilis putent.

			Genitivo subjetivo y objetivo—Gramática, § 300

			1. Cognito Caesaris adventu, Ariovistus legatos ad eum mittit.—2. Solis occasu suas copias Ariovistus in castra reduxit.—3. Ex nimia potentia principum oritur interitus principum.—4. Divitiarum et formae gloria fragilis est.—5. Auri amore scelus commissit.—6. Cassandrae incensus amore Troiam venerat.—7. Ductus aquarum, derivationes fluminum, agrorum irrigationes, unde sine hominum opere habere possemus?—8. Caesar pro veteribus Helvetiorum iniuriis populi Romani ab his poenas bello repetit.—9. Plus tamen vis potuit quam voluntas patris aut verecundia aetatis.—10. Securus amorum germanae.

			Genitivo explicativo.—Gramática, § 301

			1. Sit, iudices, sanctum apud vos hoc poetae nomen.—2. Troiae urbs.—3. Aliis ego te virtutibus, continentiae, gravitatis, iustitiae, fidei, dignissimum iudicavi.—4. In oppidum Antiochiae venit.—5. Urbem Patavi oppugnavit.—6. Carpetanorum cum appendicibus (= tropas suplementarias) Olcadum Vaccaeorumque centum milia fuere.—7. Scopuli herbis algae vestiuntur.—8. Verbum ipsum voluptatis non habet dignitatem.

			Genitivo de cualidad.—Gramática, § 302

			1. Homo veteris prosapiae, multarum imaginum et nullius stipendii.—2. Mei loci atque ordinis homo ad me venit.—3. Huius generis orationem habuit.—4. Murena mediocri ingenio, sed magno iudicio rerum veterum, multae industriae et magni laboris fuit.—5. Caius Vulsenus, vir et consilii magni et virtutis, ad Galbam accurrit.—6. Magni animi, magnae inter Gallos auctoritatis erat.—7. Homo maximi corporis terribilique facie.—8. Ulixes vir summae fortitudinis fuit atque calliditatis.—9. Ab legatis Neapolitanis quadraginta paterae aureae magni ponderis in curiam illatae sunt; patera quae ponderis minimi fuit, accepta est.—10. Paucorum dierum iter ab hostibus aberat.—11. Classis ducentarum navium in portu manserat.—12. Exsilium decem annorum toleraverat.—13. Puer decem annorum ad me accurrit.—14. Ipse (= Caesar), etsi res erat multae operae ac laboris, tamen commodissimum esse statuit omnes naves subduci.—15. Hospes multi cibi.

			Genitivo partitivo.—Gramática, § 303

			1. Coniurati, quamquam eis armorum atque telorum magna copia fuerat, tamen plus timoris quam periculi effecerant.—2. Sociorum atque civium, praeterea armorum atque equorum maior copia nobis quam illis est.—3. Quia diei extremum erat, proelium non inceptum est.—4. Arbores quae humi arido atque harenoso gignuntur.—5. Miratur (Aeneas) strata viarum (= stratas vias).—6. Libyae lustrare extrema iubebo.—7. Obsedere alii telis angusta viarum (= angustas vias).—8. Ferimur per opaca locorum.—9. Horum omnium fortissimi sunt Belgae.—10. Gal­lia est omnis divisa in partes tres, quarum unam incolunt Belgae.—11. Plerique Poenorum, pauci Romanorum eo proelio vulnerati sunt.—12. Postquam ad id loci legati venerunt, Galli praetoribus se tradunt.—13. Quod auri in urbibus Siciliae fuit, Verres abstulit.—14. Ne hodie quidem vos scire videmini quo amentiae progressi sitis.—15. Hannibal ducem (= guia) percontatur ubi terrarum esset.—16. Ubicumque erit gentium, a nobis diligetur.—17. Res est eodem loci quo reliquimus.—18. Animorum plus quam virium militibus erat.—19. Ubinam gentium sumus?—20. Ego nesciebam ubi terrarum esses.—21. Nesciebat quo loci esset.—22. Praeclara ea victoria est, in qua plus est clementiae quam crudelitatis.—23. Ego, patres conscripti, quoniam eo miseriarum venturus eram, vellem potius ob mea quam ob maiorum meorum beneficia posse me a vobis auxilium petere.—24. Privati ac separati agri apud eos (= Suebos) nihil est.—25. Iustitia nihil expetit praemii, nihil pretii.—26. Satis eloquentiae sapientiae parum.

			Genitivo complemento de verbos y adjetivos.—Gramática, § 304

			1. Maiores nostri neque consilii neque audaciae umquam eguere.—2. Me complevit flagitii et formidinis.—3. Quod si veteris contumeliae oblivisci vellet, num etiam recentium iniuriarum memoriam deponere posse? (Estilo indirecto).—4. Obliviscere caedis atque incendiorum.—5. Catilina admonebat alium egestatis, alium cupiditatis suae, complures periculi aut ignominiae, multos victoriae Sulanae, quibus ea praedae fuerat.—6. Reminisceretur et veteris incommodi populi Romani et pristinae virtutis Helvetiorum.—7. Catilina memor generis atque pristinae suae dignitatis in confertissimos hostes incurrit ibique pugnans confoditur.—8. Id oppidum, nullius idoneae rei egens, armis virisque opulentum, magis opere quam natura munitum erat.—9. Veteris memor belli erat.—10. Vir ditissimus agri.—11. Plerique Sullani milites, rapinarum et victoriae veteris memores, civile bellum exoptabant.—12. Animal hoc plenum rationis et consilii, particeps rationis et cogitationis, quem vocamus hominem generatum est a supremo Deo.—13. Homo avidus potentiae, honoris, divitiarum erat.—14. Eo turba omnis avida novarum rerum perfugit.—15. Antiqui Romani laudis avidi, pecuniae liberales erant.—16. Vitia quae sunt virtutum contraria.—17. Mario praeter vetustatem familiae, alia omnia abunde erant: industria, probitas, militiae magna scientia, animus belli ingens, domi modicus, libidinis et divitiarum victor, tantummodo gloriae avidus.—18. Sulla, rudis antea et ignarus belli, sollertissimus omnium factus est.—19. Fati nescia Dido.—20. Sacerdos praescia venturi.—21. Corpus (Catilinae) patiens inediae, algoris, vigiliae erat.—22. Ubi Metellus in Africam venit, exercitus ei traditur neque periculi neque laboris patiens.—23. Nimborumque (me) facis tempestatumque potentem.—24. Urbs virtutum ferax.—25. Tempus edax rerum.

			Genitivo de estimación y precio.—Gramática, § 305

			1. Quanti virtus aestimanda erit?—2. Multi homines pluris putant quod utile videtur, quam quod honestum.—3. Video quanta tempestas invidiae nobis impendeat; sed est mihi tanti, Quirites.—4. Vos ego appello, qui semper domos, ­villas, signa, tabulas vestras pluris quam rem publicam fecisti.—5. Legatorum verba quanti fecerit (Iugurtha), pericula mea declarant.—6. Nunc vos existimate facta an dicta pluris sint.—7. Non sunt composita verba mea; parvi id facio.—8. Neque pluris pretii coquum quam vilicum habeo.—9. Sua parvi pendere, aliena cupere, nihil pensi habere isti solent.—10. Ego vendo meum frumentum non pluris, quam ceteri, fortasse etiam minoris.—11. Emi servum tanti, quanti dominus voluit.—12. Ego quae tu loqueris, flocci non facio.

			Genitivo de referencia.—Gramática, § 306

			1. Fannius Verrem insimulavit avaritiae et audaciae.—2. Alcibiades Athenis religionis violatae accusatus et absens capitis damnatus est.—3. Miltiades accusatus est proditionis. Causa cognita, capitis absolutus, pecunia tamen multatus est.—4. Quid autem acerbum aut nimis grave est in homines tanti facinoris convictos?—5. Iam me ipse inertiae nequitiaeque condemno.—6. Verres nec furti nec sacrilegii absolvi poterat.—7. Haec ubi dixit, Allobroges Umbrenum orabant uti sui misereretur.—8. Verum ego liberius altiusque processi, dum me civitatis morum piget taedetque.—9. Bonorum civium interest salvam esse rem publicam.—10. Ea caedes si potissimum crimini datur, detur ei cuius interfuit, non ei cuius nihil interfuit.—11. Caesar Divitiacum docet quantopere rei publicae communisque salutis intersit manus hostium distineri.—12. Multum interest rei familiaris tuae, te quam primum venire.—13. Nihil tua refert ab aliis diligi.—14. Vestra hoc maxime interest.—15. Caesar dicere solebat non tam sua, quam rei publicae interesse ut salvus esset (= se esse salvum).—16. Tua et mea maxime interest te valere.—17. Vestra interest ne imperatorem pessimi faciant.—18. Fidens animi.—19. Incertus animi erat.—20. Desipiebam mentis.—21. Dives opum.—22. Homo integer vitae scelerisque purus.

			EL ABLATIVO
Gramática, §§ 307-325

			Ablativo propiamente dicho.—Gramática, § 308

			1. Caesar ab hoste non amplius passuum XII milibus aberat.—2. Gallos ab Aquitanis Garumna flumen, a Belgis Matrona et Sequana dividit.—3. Maioresque cadunt altis de montibus umbrae.—4 Ceparius, paulo ante domo egressus, cognito indicio ex urbe profugerat.—5. Maiores nostri arma atque tela militaria ab Samnitibus, insignia magistratuum ab Tuscis pleraque sumpserunt.—6. Ex Italia profugisset.—7. Ab Tusculo legiones reductae sunt.—8. Syracusis, ex urbe opulentissima, Athenas veni.—9. Advenit in portum ex Epheso navis.—10. Profecti sumus in Asiam ab Antio.—11. Metellus ab Zama discedit.—12. Domo venerat.—13. Delo profecti sumus.—14. Demaratus fugit Tarquinios Corintho.—15. Censores eum senatu moverunt.—16. Censor hunc centurionem tribu movit.—17. Loco ille motus est, cum est ex urbe depulsus.—18. Avulsa saxis saxa vides.—19. Ego eis finibus eiectus sum, unde pater et avus meus una vobiscum expulere Carthaginienses.—20. Huic (= Catilinae) ab adulescentia bella intestina grata fuere.—21. Ab hora septima ad vesperum pugnatum est.—22. Dies conloquio dictus est ex eo die quintus.

			Ablativo de origen.—Gramática, § 309

			1. Ex me atque te natus est.—2. Invidia ex opulentia orta est.—3. Nam ex terra aqua, ex aqua oritur aer; ex aere aether; deinde retrorsum vicissim ex aethere aer, inde aqua, ex aqua terra infima.—4. Ipsi (= Atuatuci) erant ex Cimbris Teutonisque prognati.—5. Saepe fit ut exsistat ex rege dominus, ex optimatibus factio, e populo turba et confusio.—6. Omnia mala exempla ex rebus bonis orta sunt.—7. Galli se omnes ab Dite patre prognatos praedicant.—8. Oriundi ab Sabinis sui corporis creari regem volebant.—9. Plerosque Belgas esse ortos ab Germanis constat.—10. Cum pater familiae illustriore loco natus decessit, eius propinqui conveniunt.—11. Nascetur pulchra origine Caesar.—12. Natus et ipse dea.—13. Gens virum (= virorum) truncis et duro robore nata.—14. Lucius Catilina, nobili genere natus, fuit magna vi et animi et corporis, sed ingenio malo pravoque.—15. Mos omnium malarum artium ortus est otio atque abundantia earum rerum, quae prima mortales ducunt.

			Ablativo de separación.—Gramática, § 310

			1. Hostes armis exuit.—2. Tuis consiliis egemus.—3. Omnes homines ab odio, amicitia, ira atque misericordia vacuos esse decet.—4. Animus imbutus malis artibus haud facile libidinibus caret.—5. Igitur Iugurtha, ubi armis virisque et pecunia spoliatus est, rursus coepit flectere animum suum.—6. Aqua et igni eum cives interdixerunt.—7. Patriam servitute tyrannoque liberavit.—8. Voluptates animos a virtute detorquent.—9. Ciceroni aquā et igni interdictum est.—10. Homo sum: humani nihil a me alienum puto.—11. Tamquam pilam rapiunt inter se rei publicae statum tyranni ab regibus, ab iis autem principes aut populi, a quibus aut factiones aut tyranni, nec diutius umquam tenetur idem rei publicae modus.—12. Ubi animus ex multis miseriis atque periculis requievit, mihi reliquam aetatem a re publica procul habendam decrevi. A spe, metu, partibus rei publicae animus liber nunc est.—13. Omnes homines, qui de rebus dubiis consultant, ab odio, amicitia, ira atque misericordia vacuos esse decet.

			Ablativo de comparación.—Gramática, §§ 95 y 96

			1. Quid est autem, non dicam in homine, sed in omni caelo atque terra, ratione divinius?—2. Concordi populo et omnia referente ad incolumitatem et ad libertatem suam nihil est immutabilius, nihil firmius.—3. Multis hominibus divitiae bono honestoque potiores sunt.

			Ablativo de materia.—Gramática, § 312

			1. Perspicuum est homines e corpore animoque constare.—2. Solido de marmore templum instituam.—3. Praxitelis pleraque signa erant ex marmore.

			Ablativo de causa.—Gramática, § 313

			1. Constituunt, ut ii, qui valetudine aut aetate inutiles sint bello, oppido excedant.—2. Germani se in flumen praecipitaverunt atque ibi timore, lassitudine, vi fluminis oppressi perierunt.—3. In culpa sunt, qui officia deserunt mollitia animi.—4. Incultu, tenebris, odore foeda atque terribilis eius carceris facies est.—5. Populus id iussit, magis odio nobilitatis, quam curā rei publicae.—6. At Romani, quamquam itinere atque opere castrorum et proelio fessi laetique erant, tamen instructi obviam hostibus procedunt.—7. Romani, quamquam labore proe­liisque fatigati erant, tamen oppido potiti sunt.

			Ablativo de compañía (sociativo).—Gramática, § 314

			1. Remo cum fratre Quirinus iura dabunt.—2. Eo pedestribus copiis contendit.—3. Cum iis quinque legionibus in hostes contendit.—4. Caesar cum exercitu suo profectus est.—5. Cum hostibus magno proelio certavit.—6. Caesar omnibus copiis ad Ilerdam proficiscitur.—7. Magno cum periculo in hostes profecti sumus.—8. Multa saepe fecerunt impure atque taetre cum temeritate et impudentia.—9. Tu diadema imponebas cum plangore populi, ille cum plausu reiciebat.—10. Ipse cum fascibus atque aliis imperii insignibus in castra contendit.

			Ablativo de cualidad.—Gramática, § 315

			1. Erat inter Labienum atque hostem difficili transitu flumen ripisque praeruptis.—2. Britanni sunt capillo promisso atque omni corporis parte rasa praeter caput et labrum superius.—3. Iugurtha erat impigro atque acri ingenio.—4. Homines sceleratissimi, cruentis manibus, immani avaritia, quibus honesta atque inho­nes­ta omnia quaestui sunt.—5. Erat Dumnorix summa vir audacia, magnaque apud plebem propter liberalitatem gratia.

			Ablativo de instrumento o medio.—Gramática, § 316

			1. Domus eius ornata est signis atque picturis, instructaque rebus iis omnibus, quibus abundant ii qui beati putantur.—2. Non viribus aut velocitate aut celeritate corporum res magnae geruntur, sed consilio, auctoritate, sententia; quibus non modo non orbari, sed etiam augeri senectus solet.—3. Scalis vallum ascendere coeperunt.—4. Gladiis pugnaverant.—5. Suis se armis omnes bestiae defendunt, cornibus tauri, morsu leones; aliae fuga se, aliae occultatione servant; multae etiam venatorem odore intolerabili depellunt.—6. Velis et remis agebantur naves.—7. Concordia parvae res crescunt, discordia maximae dilabuntur.—8. Hamilcar equis, armis, viris, pecunia totam locupletavit Africam.—9. Fufidius dives agris, dives positis in foenere nummis erat.—10. Armis, cadaveribus, cruore atque luctu omnia compleri dixerunt.—11. Interiores Britanni lacte et carne vivunt.—12. Commoda quibus utimur, lucem qua fruimur, a Deo nobis dari videmus.—13. Et priusquam incipias consulto et, ubi consulueris, mature facto opus est. Alterum alterius auxilio eget.—14. Sic solus potitus est imperio Romulus.—15. Magistratibus igitur opus est, sine quorum prudentia ac diligentia esse civitas non potest.—16. Britanni utuntur aut aere aut nummo aureo aut taleis ferreis ad certum pondus examinatis pro nummo. Aere utuntur importato.—17. Nunc viribus usus (est).—18. Utere sorte tua.—19. Impedimentis castrisque nostri potiti sunt.—20. Vita ipsa, qua fruimur, brevis est.—21. Tantum modo incepto opus est, cetera res expediet.—22. Vel imperatore vel milite me utimini.—23. Fautores Iugurthae, praeterea senatus magna pars gratia, voce, denique omnibus modis pro alieno scelere et flagitio sua quasi pro gloria nitebantur.—24. Sociis nostris veluti hostibus, hostibus pro sociis utuntur.—25. Illis artificio opus est, ut turpia facta oratione tegant.—26. Numidae lacte et ferina carne vescebantur.—27. Oculis cernere haec non possumus.—28. Cato non divitiis cum divite neque factione cum factioso, sed cum strenuo virtute, cum modesto pudore, cum innocente abstinentia certabat.—29. Metellus, ubi oppidum et operibus et loco munitum videt, vallo fossaque moenia circumvenit.—30. Nemo potest corporis firmitate aut fortunae stabilitate confidere.—31. Troianus litus sudavit sanguine.—32. Herculis simulacrum multo sudore manavit.—33. Relatum in libris est lacte et sanguine pluisse.—34. Rorabant sanguine vepres.—35. Nivit sagittis; plumbo et saxis grandinat.—36. Sanguine placastis ventos et virgine caesa. Sanguine quaerendi (sunt) reditus animaque litandum (est) Argolica.—37. Fraudes hominum ignominiis, vinculis, verberibus, exsiliis, morte severe multantur.—38. Ille patricius dignum moribus factisque suis exitium vitae invenit.—39. En habes virum dignum te atque avo suo Masinissa.

			Ablativo prosecutivo (cuestión «qua»?).—Gramática, § 317

			1. Demostrabo iter. Aureliā viā profectus est.—2. Diversis itineribus in castra sese receperunt.—3. Helvetii iam per angustias et fines Sequanorum suas copias traduxerant.—4. Erant omnino itinera duo, unum per Sequanos, alterum per provinciam nostram.

			Ablativo de precio y estimación.—Gramática, § 319

			1. Auro hospitis vitam vendebat.—2. Verres Cupidinem Praxitelis denariis quadringentis ab Heio emerat.—3. Petronius moriens trullam trecentis talentis emptam fregit.—4. Quod non opus est asse carum est.—5. Emi virginem triginta minis.—6. Haec, quamquam gravia sunt, tamen consuetudine iam pro nihilo habentur.—7. Magno Romanis ea victoria stetit.

			Ablativo de cantidad y medida.—Gramática, § 320

			1. Omnis sensus hominum multo antecellit sensibus bestiarum.—2. Sol multis partibus maior est quam terra universa.

			Ablativo de limitación o de punto de vista.—Gramática, § 321

			1. Populi dispares genere, dissimiles lingua, alius alio more viventes.—2. Nec deinde Aborigenes Troianis studio ac fide erga regem Aeneam cessere.—3. Veneti scientia atque usu nauticarum rerum reliquos antecedunt.—4. Gentes variae linguis, habitu et armis.—5. Helvetii reliquos Gallos virtute praecedunt.—6. Hi omnes (populi) lingua, institutis, legibus inter se differunt.—7. Quid vero de modestia, quid de temperantia, quid de continentia, quid de verecundia, pudore pudicitiaque dicemus?—8. Te, qui aetate et sapientia prior es, ne aliter quid eveniat providere decet.—9. Plebi re, non verbo danda (est) libertas.—10. Apud antiquos maiores natu a minoribus colebantur.

			Ablativo de modo o manera.—Gramática, § 322

			1. Deum pura, integra, incorrupta et mente et voce veneremur.—2. Caesar cognoscit non decimum quemque esse reliquum militem sine vulnere: ex his omnibus iudicat rebus, quanto cum periculo et quanta cum virtute res sint administratae.—3. Sapiens aequo animo iniuriam fert.—4. Summa vi et muniunt et pugnant.—5. Ille cum toga praetexta venerat.—6. Cum maiore sua quam hostium iactura dimicavit.—7. Hostes maximo clamore cum infestis signis concurrerunt.—8. Divitiacus multis cum lacrimis Caesarem complexus obsecrare coepit ne quid gravius in fratrem statueret.—9. Haec ratione et via philosophantur.

			Ablativo locativo.—Gramática, § 323

			1. In limine coniux haerebat.—2. Ex omni copia neque in proelio neque in fuga quisquam civis ingenuus captus est.—3. Sub moenibus altis Troiae perierunt.—4. Quaedam bestiolae sub terra habitant.—5. Hostes sub monte consederunt.—6. Sub imperio Hasdrubalis stipendia meruit Hannibal.—7. A Romanis antiquis domi militiaeque boni mores colebantur.—8. Dionysius tyrannus Corinthi pueros docebat.—9. Procumbit humi bos.—10. Dum haec in Africa geruntur, Romae alter consul erat.—11. Quattuor annos Albae manserunt, in urbe munitissima.—12. Nihil domi, nihil militiae magistratus Romae gerebant sine augurum auctoritate.—13. Cicero saepe rus ibat et libentissime ruri vivebat.—14. Multa populus Romanus domi militiaeque, mari et terra, praeclara facinora fecit.—15. Romae consules, Athenis archontes, Carthagine sufetes vel iudices creabantur.—16. Aperto ac plano litore constiterunt.—17. Rhodanus non nullis locis vado transitur.—18. Disiectam toto videt aequore classem.—19. Dilectus tota Italia habiti sunt.—20. Celsa sedet Aeolus arce.—21. Vultis his considere regnis?—22. Limosoque lacu delitui.—23. Equum sacrata sistimus arce.—24. Nebula campo quam montibus densior sederat.—25. Bello Punico secundo Romani in magno discrimine fuerunt.—26. In summo et periculosissimo rei publicae tempore viximus.—27. Die septimo in castra pervenerunt.—28. Iussit uti Aulus diebus decem Numidiā decederet.

		

	
		
			

			

Sintaxis de las oraciones

			ORACIONES SIMPLES
Gramática, §§ 326-328

			Oraciones interrogativas.—Gramática, § 327, C

			1. Num quis Demostheni par fuit eloquentiā? Nemo. Num quid tale vidisti? Nihil.—2. Ecquis me hodie vivit fortunatior? Nemo.—3. Nonne hunc civem necari iussisti?—4. Isne est quem quaero, an non?—5. Mortalisne an immortalis est animus humanus?—6. Haec si patria tecum, Catilina, loquatur, nonne impetrare debeat?—7. Uter consulum in proelio cecidit?—8. Quid est, Catilina? Ecquid attendis? Ecquid animadvertis horum silentium.—9. Quid enumerem artium multitudinem, sine quibus vita omnino nulla esse potuisset? Qui enim aegris subveniretur, quae esset oblectatio valentium, qui victus aut cultus, nisi tam multae nobis artes ministrarent?—10. Quo accedam, aut quos appellem? Nationesne an reges, qui omnes familiae nostrae ob vestram amicitiam infesti sunt? An quoquam mihi adire licet, ubi non maiorum meorum hostilia monumenta plurima sint? Aut quisquam nostri misereri potest, qui aliquando vobis hostis fuit?—11. Utrum id verum an falsum est? Verumne id est an falsum? Verum id an falsum est?—12. Utrum pugnabimus an vitabimus hostes?—13. Sunt haec litterae tuae necne?—14. Romamne venio an hic maneo an Arpinum fugiam?—15. In pueris ut in speculis natura cernitur. Quanta studia decertantium sunt! Quanta ipsa certamina! Ut illi efferuntur laetitia, cum vicerunt! Ut pudet victos! Ut se accusari nolunt! Quam cupiunt laudari! Quos illi labores perferunt, ut aequalium principes sint! Quae memoria est in iis bene merentium, quae referendae gratiae cupiditas!

			ORACIONES YUXTAPUESTAS Y COORDINADAS
Gramática, §§ 330-336

			1. Catilina abiit, excessit, evasit, erupit.—2. Brevis esse laboro, obscurus fio.—3. Repente post tergum equitatus cernitur; cohortes aliae appropinquant; hostes terga vertunt; fugientibus equites occurrunt; fit magna caedes.—4. Proclivi currit oratio, venit ad extremum, haeret in salebra.—5. Villarum culmina fumant maioresque cadunt altis de montibus umbrae.—6. Et monere et moneri proprium est verae amicitiae.—7. Mihi non modo irasci sed ne dolere quidem licet.—8. Vitiosi principes perniciosi rei publicae sunt quod non solum vitia concipiunt ipsi, sed ea infundunt in civitatem, neque solum obsunt, quod ipsi corrumpuntur, sed etiam quod corrumpunt, plusque exemplo quam peccato nocent.—9. Multum cum in omnibus rebus, tum in re militari potest fortuna.—10. Romulus centum creavit senatores, sive quia is numerus satis erat, sive quia soli centum erant, qui creari patres possent.—11. Aut vi aut fraude fit iniuria.—12. Vel sapientissimus errare potest.—13. Aut dormitabo aut ridebo.—14. Ea natura multitudinis est: aut servit humiliter, aut superbe dominatur.—15. Haec vero quae dicitur vita, mors est.—16. Hic vivit? Immo vero, etiam in senatum venit.—17. Si dii sunt, est divinatio; sunt autem dii; est ergo divinatio.—18. Galli turpe esse ducunt frumentum manu quaerere, itaque armati alienos agros demetunt.—19. Proinde abite.

			ORACIONES COMPLETIVAS
Gramática, §§ 337, A; 340-349

			Completivas en infinitivo.—Gramática, §§ 341-344

			1. Perspicuum est nobis deorum immortalium vi, natura, ratione, potestate, mente, numine naturam omnem regi.—2. Facile intelligitur homines ad diligendos homines esse natos.—3. Constat profecto ad salutem civium inventas esse leges, eosque, qui primum eius modi scita sanxerint, populis ostendisse ea se scripturos atque laturos, quibus illi adscitis susceptisque honeste beateque viverent.—4. Per exploratores Caesar certior factus est tres iam partes copiarum Helvetios flumen traduxisse.—5. Alco, precibus aliquid (se) moturum (esse) ratus, ad Hannibalem transiit.—6. Omnes arbitrabantur reos damnatum iri.—7. Catilina Praeneste se occu­pa­tu­rum esse nocturno impetu confidebat.—8. Sentiri haec putat, ut calere ignem, nivem esse albam, mel dulce.—9. Mundum autem censent Stoici regi numine deorum, eum­que esse quasi communem urbem et civitatem hominum et deorum, et unum quemque nostrum eius mundi esse partem.—10. Multi sperabant, si Micipsa rex occidisset, fore uti solus imperii Numidiae Iugurtha potiretur.—11. Numquam ego ratus sum fore uti rex maximus in hac terra privato homini gratiam deberet.—12. Allobrogibus sese vel persuasuros existimabant, vel vi coacturos, ut per suos fines eos ire paterentur.—13. Caesari cum id nuntiatum esset, eos per provinciam nostram iter facere conari, maturat ab urbe proficisci.—14. Dum haec in colloquio geruntur, Caesari nuntiatum est equites Ariovisti propius tumulum accedere et ad nostros adequitare, lapides telaque in nostros conicere.—15. Adesse Romanos nuntiatur.—16. Fama est Remum novos transiluisse muros; inde ab irato Romulo interfectum esse.—17. Num infitiari potes te, illo ipso die, meis praesidiis circumclusum, commovere te contra rem publicam non potuisse?—18. Legati haec se ad suos relaturos dixerunt et, re deliberata, post diem tertium ad Caesarem reversuros.—19. Dico igitur providentia deorum mundum et omnes mundi partes et initio constitutas esse et omni tempore administrari.—20. Ratio docet esse deos; quo concesso, confitendum est eorum auxilio mundum administrari.—21. Utrumque laetor et sine dolore corporis te fuisse et animo valuisse.—22. Doleo nihil tuam auctoritatem valuisse.—23. Indignabamini aerarium expilari, reges et populos liberos paucis nobilibus vectigal pendere, penes eosdem et summam gloriam et maximas divitias esse.—24. Caesar statuit sibi Rhenum esse transeundum.—25. Caesar milites pontem rescindere vetuit; Caesar pontem rescindi vetuit.—26. Senatus decernit suo atque populi iniussu nullum potuisse foedus fieri.—27. Primam et secundam aciem in armis esse, tertiam castra munire iussit.—28. Caesar duas acies hostem propulsare, tertiam opus perficere iussit.—29. Cupio me esse clementem; cupio non disolutum (= negligente) videri.—30. Mundus a Deo regitur. A Deo mundum necesse est regi.—31. Difficile est imperatorem omnia suis oculis videre.—32. Maximas vero virtutes iacere omnes necesse est voluptate dominante.—33. Illis timidis et ignavis licet esse, vobis necesse est fortibus viris esse.—34. Illi mihi diseruisse videntur de poena eorum, qui patriae, parentibus, aris atque focis suis bellum paravere.—35. Micipsa coram filiis et amicis dicitur huiuscemodi verba cum Iugurtha habuisse.—36. Disciplina Druidarum in Britannia reperta esse existimatur.—37. Suebi centum pagos habere dicuntur.—38. Consules iubentur exercitum scribere.

			Oraciones completivas en indicativo con «quod».—Gramática, § 345

			1. Hoc uno praestamus vel maxime feris, quod colloquimur inter nos et quod exprimere dicendo sensa possumus.—2. Opportunissima res accidit, quod postridie eius diei Germani ad eum in castra venerunt.—3. Accedebat quod Galli suos ab se liberos abstractos obsidum nomine dolebant.—4. Huc accedebat quod L. Sulla exercitum nimis liberaliter habuerat.—5. Quibus rebus cognitis, cum ad has suspiciones certissimae res accederent, quod per fines Sequanorum Helvetios traduxisset, quod obsides inter eos dandos curasset, quod ea omnia non modo iniussu suo et civitatis, sed etiam inscientibus ipsis fecisset, quod a magistratu Haeduorum accusaretur, satis esse causae arbitrabatur quare in eum ipse animadverteret.—6. Fecisti mihi pergratum, quod Serapionis librum ad me misisti.—7. Mirari Cato se aiebat, quod non rideret haruspex, haruspicem cum videret.—8. Ego me in Cumano, praeterquam quod sine te, ceterum satis commode oblectabam.

			Completivas en subjuntivo con «ut» (= que), «ne», «ut ne» (= que no).—
Gramática, § 346.

			1. Optandum est ut ii, qui legibus utuntur, legum similes sint, quae ad puniendum non iracundiā sed aequitate ducuntur.—2. Quam ob rem placuit ei (= Caesari) ut ad Ariovistum legatos mitteret, qui ab eo postularent uti aliquem locum conloquio deligeret.—3. Cicero legatis praecipit ut studium coniurationis vehementer simulent, ceteros adeant, bene polliceantur, dentque operam uti eos quam maxime manifestos habeant.—4. Iugurtha legatis praecipit primum uti veteres amicos muneribus expleant, deinde novos adquirant, postremo quaecumque possint largiundo parare ne cunctentur.—5. Caesar suis imperavit ne quod omnino telum in hostes reicerent.—6. Decrevit quondam senatus uti L. Opimius consul videret ne quid res publica detrimenti caperet.—7. Senatus decrevit darent operam consules ne quid respublica detrimenti caperet.—8. Igitur P. Umbreno cuidam Lentulus negotium dat uti legatos Allobrogum requirat eosque, si possit, impellat ad societatem belli.—9. Quare moneo hortorque vos, ne tantum scelus impunitum omittatis.—10. Neque ego vos hortor ut malitis cives vestros perperam quam recte fecisse, sed ne ignoscundo malis bonos perditum eatis.—11. Is civitati persuasit ut de finibus suis cum omnibus copiis exirent.—12. Eos facile adducam ut te usque ad portas prosequantur.—13. Moneo obtestorque te, uti hos caros habeas, neu malis alienos adiungere, quam sanguine coniunctos retinere.—14. Legati ex oppido ad Metellum venerant orantes uti praesidium eo mitteret.—15. Legati petierunt uti sibi concilium totius Galliae indicere liceret.—16. Ariovistus postulavit ne quem peditem ad conloquium Caesar adduceret: vereri se ne per insidias ab eo circumveniretur.—17. Legati, ne longius progrederetur, orabant. Cum id non impetrassent, petebant uti ad eos equites, qui agmen antecessissent, praemitteret eosque pugna prohiberet, sibique ut potestatem faceret in Ubios legatos mittendi.—18. Praetoribus permissum est uti exercitum compararent.—19. Hoc vobis providendum est, patres conscripti, ne plus valeat apud vos P. Lentuli et ceterorum scelus quam vestra dignitas, neu magis irae quam famae consulatis.—20. Iugurtha, dando et pollicendo multa, perfecit uti L. Opimius famae, fidei, postremo omnibus suis rebus commodum regis anteferret.—21. A Sequanis impetrat ut per fines suos Helvetios ire patiantur, obsidesque uti inter sese dent perficit.—22. Faciam ut intellegas quid hi de te sentiant.—23. Cura ut valeas.—24. Illud mea magni interest, te ut videam.—25. Amicis quoniam satisfeci, reliquum est ut egomet mihi consulam.—26. Restat ut doceam, atque aliquando perorem, omnia, quae sint in hoc mundo, quibus utantur homines, hominum causa facta esse et parata.—27. His idem propositum est, quod regibus, ut ne qua re egerent, ne cui parerent, (ut) libertate uterentur, cuius proprium est sic vivere ut velis.—28. Vetus est lex illa verae amicitiae, ut idem amici semper velint.—29. Iustitiae primum munus est, ut ne cui quis noceat.—30. Decretum fit, uti decem legati regnum dividerent.—31. Accidit ut Athenienses Chersonesum colonos vellent mittere.—32. Accidit Cononi Atheniensi, quod caeteris mortalibus, ut inconsideratior in secunda, quam in adversa esset fortuna.—33. His rebus fiebat, ut et minus late vagarentur et minus facile finitimis bellum inferre possent.—34. Eadem nocte accidit, ut esset luna plena.—35. Fieri potest ut recte quis sentiat et id quod sentit polite eloqui non possit.—36. Ad Appii Claudii senectutem accedebat etiam, ut caecus esset.—37. Ex quo efficitur non ut voluptas ne sit voluptas, sed ut voluptas ne sit summum bonum.—38. Sequitur, ut doceam omnia subiecta esse naturae, eaque ab ea pulcherrime geri.—39. Tantum abest ut probem sententiam tuam, ut etiam eam impugnandam censeam.

			Completivas en subjuntivo con «ne» (= que), «ut», «ne non» (= que no).—
Gramática, § 347

			1. Metuo ne frustra laborem susceperis.—2. Omnes metuebant ut ex hoc morbo amicus convalesceret.—3. Timeo ne non impetrem.—4. Timebant ne ab hostibus circumvenirentur.—5. Omnes labores te excipere video, timeo ut sustineas.—6. Unum vereor, ne senatus Pompeium nolit dimittere.—7. Non vereor ne quid temere facias.—8. Caesar verebatur ne fratris supplicio Diviciaci animum offenderet.—9. Veretur Hiempsal ut (foedus) satis firmum sit et ratum.—10. Periculum est ne occasio detur.—11. Timor deinde patres incessit, ne civitatem sine imperio, exercitum sine duce, vis aliqua externa adoriretur.—12. Pavor ceperat milites, ne mortiferum esset vulnus.—13. Ne qua seditio oriretur anxius erat.

			Completivas en subjuntivo con «ne», «quin», «quominus» (= que).—
Gramática, § 348

			1. Nec aetas impedit, quominus agri colendi studia teneamus.—2. Quis impedit quominus (= quin) domum eas?—3. Utrique ad urbem imperatores erant, impediti ne triumpharent calumnia paucorum, quibus omnia honesta atque inho­nes­ta vendere mos erat.—4. Multitudo hostium ne circumvenire queat prohi­bent angustiae loci.—5. Quod potuisti prohibere ne fieret.—6. Quid obstat quominus sit beatus?—7. Histiaeus Milesius, ne res conficeretur, obstitit.—8. Quid sapienti potest obstare, quominus beatus sit?—9. Neque illis (= maioribus nostris) superbia obstabat quo minus aliena instituta, si modo proba erant, imitarentur.—10. Non me potes deterrere quin faciam.—11. Sententiam ne diceret recusavit.—12. Neque recusabant quin armis contendant.—13. Neque re­cu­sa­vit quominus legis poenam subiret.—14. Caesar nihil in mora habuit, quominus perveniret.—15. Nox atque praeda castrorum hostes quo minus victoria uterentur remoratae sunt.—16. Te infirmitas valetudinis tenuit quominus venires.—17. Quo die Q. Fabius Maximus in conspectu hostium posuit castra, nulla mora facta quin Hannibal copias educeret in aciem.—18. Haud multum abfuit quin ab exsulibus interficeretur.—19. ­Nihil abest quin sim miserrimus.—20. Facere non possum quin ad te cotidie litteras mittam.—21. Ego istos tantum abest ut laudem, ut effici non possit quin eos oderim.—22. Non dubitari debet, quin fuerint ante Homerum poetae.—23. Non dubitabat quin ei crederemus.—24. Non dubito quin tibi ingenio nemo praestiterit.—25. Non erat dubium quin totius Galliae plurimum Helvetii possent.—26. Cui dubium est, quin mundus providentia deorum regatur?—27. Neque abest suspicio quin Orgetorix ipse sibi mortem consciverit.

			Completivas interrogativas indirectas.—Gramática, § 349

			1. Cum caelum, terras, maria, rerumque omnium naturam perspexerit, eaque unde generata, quo recursura, quando, quomodo obitura, quid in iis mortale et caducum, quid divinum aeternumque sit, viderit, quam contemnet, quam despiciet, quam pro nihilo putabit sapiens ea, quae vulgo dicuntur amplissima.—2. Est autem hoc Gallicae consuetudinis, uti et viatores etiam invitos consistere cogant et, quid quisque eorum de quaque re audierit aut cognoverit, quaerant, et mercatores in oppidis vulgus circumsistat, quibusque ex regionibus veniant quasque ibi res cognoverint, pronuntiare cogant.—3. Scitis equidem, milites, socordia atque ignavia Lentuli quantam ipsi nobisque cladem attulerit, quoque modo in Galliam proficisci nequiverim. Nunc vero quo loco res nostrae sint iuxta mecum omnes intellegitis.—4. Caesar Dumnorigi custodes ponit, ut quae agat, quibuscum loquatur scire possit.—5. Itaque vocatis ad se undique mercatoribus, neque quanta esset insulae magnitudo, neque quae aut quantae nationes incolerent, neque quem usum belli haberent aut quibus institutis uterentur, neque qui essent ad maiorum navium multitudinem idonei portus, reperire poterat.—6. Quid egeris, ubi fueris, quos convocaveris, quid consilii ceperis, quem nostrum ignorare arbitraris?—7. Ut videamus, satisne sit iusta defectio.—8. Interrogas me num te ire in exsilium iubeam.—9. Rana rugosam inflavit pellem et natos suos interrogavit, an bove esset latior.—10. Erat vallis inter duas acies. Hanc uterque si adversariorum copiae transire conarentur exspectabant, quo aequiore loco proelium committerent.—11. Helvetii, si perrumpere possent conati, operis munitione et telis repulsi, hoc conatu destiterunt.—12. Palus erat non magna inter nostrum atque hostium exercitum. Hanc si nostri transirent hostes exspectabant; nostri autem, si ab illis initium transeundi fieret, ut impeditos aggrederentur, parati in armis erant.—13. Utrique sese suo loco continent: Galli, quod ampliores copias exspectabant, Caesar, si forte timoris simulatione hostes in suum locum elicere posset.—14. Quaero ex te utrum id verum sit an falsum (= verumne id sit an falsum...; verum id sit an falsum...; verum id falsumne sit).—15. Quaeritur sintne dii necne.—16. Diu magnum inter mortales certamen fuit, vine corporis an virtute animi res militaris magis procederet.—17. Nunc vero non id agitur bonisne an malis moribus vivamus, neque quantum aut quam magnificum imperium populi Romani sit, sed haec nostra an nobiscum una hostium futura sint.—18. Incertus (sum) quid agam, tuasne iniurias persequar, an regno consulam.—19. Interim Metellus transfugas et alios opportunos, Iugurtha ubi gentium aut quid agitaret, cum paucisne esset an exercitum haberet, ut (= cómo) sese victus gereret, exploratum misit.—20. Caesar militibus nuntiavit se proxima nocte castra moturum, ut quam primum intellegere posset utrum apud eos pudor atque officium an timor valeret.—21. Apud Germanos matres familiae eorum sortibus et vaticinationibus declarabant utrum proelium committi ex usu esset necne.

			ORACIONES DE RELATIVO
Gramática, §§ 350-354

			1. Romulum Remumque cupido cepit urbis condendae in iis locis, ubi expositi ubique educati erant.—2. Caesar Helvetios in fines suos, unde erant profecti, reverti iussit.—3. Ipse (Caesar) eodem, unde redierat, proficiscitur.—4. In quem primum egressi sunt locum, Troia vocatur.—5. Cecidere manu quas legerat herbas.—6. Quas scripsisti litteras, placuerunt mihi.—7. Erant omnino itinera duo, quibus itineribus domo exire possent.—8. Caesar iter in ea loca facere coepit, quibus in locis esse Germanos audiebat.—9. Qui se morti ultro offerant, facilius reperiuntur, quam qui dolorem patienter ferant. Nam et qui bene imperat, paruerit aliquando necesse est, et qui modeste paret, videtur, qui aliquando imperet, dignus esse. Itaque oportet et eum, qui paret, sperare se aliquo tempore imperaturum, et illum, qui imperat, cogitare brevi tempore sibi esse parendum.—10. Quos perdet fortuna caecat.—11. Qui autem ita frui volunt voluptatibus, ut nulli propter eas consequantur dolores, et qui suum iudicium retinent, ne voluptate victi faciant id quod sentiant non esse faciendum, ii voluptatem maximam adipiscuntur praetermittenda voluptate.—12. Ab iis postulant iusiurandum, quod signatum ad cives perferant.—13. Lacedaemonii devictis Atheniensibus triginta viros imposuere, qui rem publicam eorum tractarent.—14. Sic locutus (Scipio) cum litteris Iugurtham, quas Micipsae redderet, dimisit.—15. Caesar equitatum, qui sustineret hostium impetum, misit.—16. Non is sum, qui (= ut ego) mortis periculo terrear.—17. Reperti sunt complures nostri milites qui in phalangas insilirent et scuta manibus revellerent et desuper vulnerarent.—18. Qui potest esse tam aversus a vero, qui neget haec omnia deorum immortalium potestate administrari?—19. Fuere item ea tempestate qui crederent M. Licinium Crassum non ignarum eius consilii fuisse.—20. Sunt qui ita dicant imperia Pisonis iniusta, superba, crudelia barbaros nequivisse pati.—21. Nemo est qui te non metuat, nemo qui non oderit.—22. Nonnulli sunt, qui aut ea quae imminent non videant, aut ea quae vident dissimulent.—23. Nulla enim est natio quam pertimescamus, nullus rex qui bellum populo Romano facere possit.—24. Cum Alexander Magnus in Sigeo ad Achillis tumulum adstitisset, «o fortunate», inquit, «adulescens, qui tuae virtutis praeconem Homerum inveneris».—25. Miseret tui me, qui hunc tantum hominem facias inimicum tibi.—26. Ubi cubitum discessimus, me, qui ad multam noctem vigilassem, artior quam solebat somnus complexus est.—27. Haec qui videat, nonne cogatur confiteri deos esse?—28. Haec qui dicat, nonne plane desipere videatur?—29. Quis est, qui C. Fabricii, M. Curii non cum caritate aliqua benevola memoriam usurpet, quos numquam viderit?—30. Tu non adfuisti, qui semper solitus esses obire.—31. Maior sum et ad maiora genitus, quam qui (= quam ut) mancipium sim mei corporis.—32. Hae tragoediae non satis dignae sunt, quae iterum legantur.—33. Refertae sunt orationes Catonis, quas quidem adhuc invenerim et legerim, et verbis et rebus illustribus.—34. Tu velim, quod commodo valetudinis fiat, obviam nobis properes.

			ORACIONES CIRCUNSTANCIALES
Gramática, §§ 355-362

			Oraciones finales.—Gramática, §§ 355-356

			1. Reguli in unum convenerunt, ut inter se de cunctis negotiis disceptarent.— 2. Caesar singulis legionibus singulos legatos et quaestorem praefecit, uti eos testes suae quisque virtutis haberet.—3. Nam qui totos dies precabantur et immolabant, ut sibi sui liberi superstites essent, superstitiosi sunt appellati, quod nomen patuit postea latius.—4. Ad te litteras dedi, non quod haberem magnopere quod scriberem, sed ut loquerer tecum absens.—5. (Catilina se) in exsilium proficisci (aiebat) non quo sibi tanti sceleris conscius esset, sed uti res publica quieta esset neve ex sua contentione seditio oreretur.—6. Ego vos quo pauca monerem advocavi, simul uti causam mei consilii aperirem.—7. Legem oportet esse brevem, quo facilius ab imperitis teneatur.—8. Nos vero iustissimi homines, qui Transalpinas gentes oleam et vitem serere non sinimus, quo pluris sint nostra oliveta nostraeque vineae; quod cum faciamus, prudenter facere dicimur, iuste non dicimur, ut intellegatis discrepare ab aequitate sapientiam.—9. Praeterea Gabinium arcessit, quo maior auctoritas sermoni inesset; eo praesente, coniurationem aperit, nominat socios, praeterea multos cuiusque generis innoxios, quo legatis animus amplior esset.—10. Utrique inter se obsides dant: Sequani, ne itinere Helvetios prohibeant; Helvetii, ut sine maleficio et iniuria transeant.—11. Hunc mihi timorem eripe; si est verus (= fundado), ne opprimar, sin falsus (= infundado), ut tandem aliquando timere desinam.—12. Eo consilio domos suas Helvetii reliquerant, uti toti Galliae bellum inferrent.—13. Sese idcirco ab suis discedere noluisse, quo facilius civitatem in officio contineret.—14. Nec ideo Rhenum insedimus, ut Italiam tueremur, sed...—15. Haec propterea de me dixi, ut...—16. Suscipienda bella sunt ob eam causam, ut sine iniuria in pace vivamus.—17. Dum in his locis Caesar navium parandarum causa moratur, ex magna parte Morinorum ad eum sui purgandi causa venerunt, qui se de superioris temporis consilio excusarent, seque ea quae imperasset facturos pollicerentur.

			Oraciones consecutivas.—Gramática, § 357

			1. Ita hostes repente celeriterque procurrerunt, ut spatium pila in hostes coniciendi non daretur.—2. Horum adventu tanta rerum commutatio est facta, ut nostri proelium redintegrarent. At hostes tantam virtutem praestiterunt ut, cum primi eorum cecidissent, proximi iacentibus insisterent atque ex eorum corporibus pugnarent.—3. Pompeius Atticus sic Graece loquebatur, ut Athenis natus videretur.—4. Ea celeritate atque eo impetu milites ierunt, ut hostes impetum legionum atque equitum sustinere non possent ripasque dimitterent ac se fugae mandarent.—5. Haec contentio eo vecordiae processit, ut studiis civilibus bellum atque vastitas Italiae finem faceret.—6. Iugurtha in tantam claritudinem brevi pervenerat, ut nostris vehementer carus, Numantinis maximo terrori esset.—7. Adherbal ubi intellexit eo processum, uti regnum aut relinquendum esset aut armis retinendum, necessario copias parat et Iugurthae obvius procedit.—8. Neque enim is es, Catilina, ut te metus a periculo revocarit.—9. Impiorum nemo tam audax umquam fuiţ, quin aut abnueret a se commissum esse facinus aut iusti sui doloris causam aliquam fingeret defensionemque facinoris a naturae iure aliquo quaereret.—10. Nunc intellego neminem tam stultum fore quin videat coniurationem esse factam, neminem tam improbum quin fateatur.

			Oraciones causales.—Gramática, § 358

			1. Dumnorix omnibus precibus petere contendit, ut in Gallia relinqueretur, partim quod insuetus navigandi mare timeret, partim quod religionibus impediri sese diceret.—2. Umbrenus, quod in Gallia negotiatus erat, plerisque principibus civitatum notus erat eosque noverat.—3. Manlius Torquatus bello Gallico filium suum, quod is contra imperium in hostem pugnaverat, necari iussit.—4. Aristides ob eam causam expulsus est patria, quod praeter modum iustus esset.—5. Quod vero non cruentum mucronem extulit, quod vivis nobis egressus est, quod ei ferrum e manibus extorsimus, quod incolumes cives, quod stantem urbem reliquit, Catilina magno maerore adflictus est.—6. Quia bona aliena largiri liberalitas, malarum rerum audacia fortitudo vocatur, eo res publica in extremo sita est.—7. Est igitur, quoniam nihil est ratione melius, eaque est in homine et in Deo, prima homini cum Deo rationis societas.—8. Quando ita tibi lubet, vale atque salve.—9. Nunc quando per illam (= fortunam) licet, festina.—10. Validior apud eos Arminius erat, quando bellum suadebat.—11. Dicite, quandoquidem in molli consedimus herba.—12. Quandoque extra ordinem in hostem pugnasti, punitus eris.—13. Cum nefario consilio sceleratorum civium res publica in maxima pericula venerit, eique convicti confessique sint caedem, incendia, aliaque se facinora paravisse, de his supplicium sumendum esse censeo.—14. Neque tamen Antonius procul aberat, utpote qui locis aequioribus in fuga sequeretur.—15. Pugiles in iactandis caestibus ingemiscunt, non quod doleant animove succumbant, sed quia profundenda voce omne corpus intenditur, venitque plaga vehementior.—16. Dicebat etiam Carneades, non quod probaret, sed ut opponeret stoicis, summum bonum esse frui rebus iis quas primas natura conciliavisset.—17. Iniuriis contumeliisque concitatus, quod fructu laboris industriaeque meae privatus statum dignitatis non obtinebam, publicam miserorum causam suscepi; non quin aes alienum solvere possem, sed quod non dignos homines honore honestatos videbam.

			Oraciones comparativas.—Gramática, § 359

			1. Nam uti genus hominum compositum ex corpore et anima est, ita res cunctae studiaque omnia nostra corporis alia, alia animi naturam sequuntur.—2. Ut saepe nobilitatem, sic ea tempestate plebem ex secundis rebus insolentia ceperat.—3. Absentis Ariovisti crudelitatem, velut si coram adesset, Sequani horrebant.—4. Basilus, ut imperatum est, facit.—5. Clistenes multum, ut temporibus illis, valuit dicendo.—6. Themistocles, ut apud nos, perantiquus existimatur.—7. Plato rationem in capite sicut in arce posuit.—8. Sic vive cum hominibus, tamquam Deus videat; sic loquere cum Deo, tamquam homines audiant.—9. Haec, sicuti exposui, ita gesta sunt.—10. Antonius Plancum sic contemnit, tamquam si illi aqua et igni interdictum sit.—11. Omnia ululatibus, non secus ac si urbs ipsa capta esset, personabant.—12. Ita Scipionem exstinctum defleo, tamquam si filius meus fuerit.—13. Quid est oratori tam necessarium quam vox?—14. Eum amavi iuxta ac si meus frater esset.—15. Proe­lium atrocius quam pro numero pugnatur.—16. Hispani, contra atque erat dictum, proelium commiserunt.—17. Quo pluris est universa res publica quam consulatus aut praetura, eo maiore cura illam administrari quam haec peti debet.—18. Quanto vita illorum praeclarior, tanto horum socordia flagitiosior.—19. Quanto erat in dies gravior atque asperior oppugnatio, tanto crebriores litterae nuntiique ad Caesarem mittebantur.—20. Ut quisque est doctissimus, ita modestissimus.—21. Ut quae res est turpissima, sic maxime vindicanda est.

			Oraciones temporales.—Gramática, § 360

			1. Cum vos considero, milites, et cum facta vestra aestimo, magna me spes victoriae tenet.—2. Erit, erit illud profecto tempus et illucescet ille aliquando dies, cum tu amicissimi hominis benevolentiam desideres.—3. Fuit quoddam tempus cum (= quo) in agris homines passim bestiarum more vagabantur.—4. Ac fuit antea tempus, cum Germanos Galli virtute superarent.—5. Praeclare facis cum hoc dicis.—6. De te autem, Catilina, cum quiescunt, probant, cum patiuntur, decernunt, cum tacent, clamant.—7. Vix agmen novissimum extra munitiones processerat, cum Galli flumen transire et iniquo loco proelium committere non dubitant.—8. Hannibal iam scalis subitat muros urbis, cum repente, patefacta porta, Romani erumpunt.—9. Iam senatus pacis condiciones accepturus erat, cum repente Appius Caecus omnes animos erexit.—10. Vix ea fatus erat, cum scindit se nubes.—11. Piso domum se abdidit, inde navem conscendit, cum interim milites domum, in qua eum esse arbitrabantur, obsidere coeperunt.—12. Caedebatur virgis in medio foro Messanae civis Rōmanus, cum interea nullus gemitus, nulla vox alia illius miseri audiebatur nisi haec: «Civis Romanus sum».—13. Cum ver esse coeperat, dabat se Verres labori atque itineribus.—14. Cum ad gubernacula rei publicae audaces accesserant, maxima naufragia fiebant.—15. Caesari cum id nuntiatum esset, maturat ab urbe proficisci.—16. Pompeius, ut equitatum suum pulsum vidit, acie excessit.—17. Consul, ubi ea parari cognovit, dispositis praesidiis, convocato senatu, refert quid de eis fieri placeat, qui in custodiam traditi erant.—18. Ubi iter eius cognovit, castra propere movit.—19. Haec ubi dixit, tacuit.—20. Ubi primum legatos in foro conspexit, requirere coepit quem exitum tantis malis sperarent.—21. Metellus ubi primum magistratum ingressus est, ad bellum quod gesturus erat animum intendit.—22. Omne animal, simul et ortum est, se ipsum et omnes partes suas diligit.—23. Nostri simul in arido constiterunt, in hostes impetum fecerunt.—24. Hostes proelio superati, simul atque se ex fuga receperunt, statim ad Caesarem legatos de pace miserunt.—25. Catilina, postquam videt montibus atque copiis hostium se esse clausum, statuit cum hoste quam primum confligere.—26. Eo postquam Caesar pervenit, obsides poposcit.—27. Antequam de re publica dicam ea quae dicenda arbitror, exponam breviter consilium profectionis meae.—28. Priusquam incipias consulto et, ubi consulueris, mature facto opus est.—29. Igitur postero die, prius quam ad oppugnandum egrederetur, equitatum omnem pro castris agitare iubet.—30. Acie triplici instituta, prius ad hostium castra pervenit, quam, quid ageretur, Germani sentire possent.—31. Ante occupatur animus ab iracundia quam providere ratio potuit ne occuparetur.—32. Dum haec in senatu aguntur et dum legatis Allobrogum praemia decernuntur, coniurati opifices atque servos sollicitabant.—33. Exspectare vero, dum hostium copiae augerentur, summae dementiae esse (Caesar) iudicabat.—34. Dum anima est, spes est.—35. Graeciae civitates, dum imperare singulae cupiunt, imperium omnes perdiderunt.—36. De comitiis, donec rediit Marcellus, silentium fuit.—37. ­Nihil sane trepidabant elephanti donec (= mientras) continenti velut ponte agerentur, at trepidationis aliquantum edebant, donec (= hasta que) quietem ipse timor fecisset.—38. Vulgus trucidatum est donec ira permansit.—39. Cato, quoad vixit, virtutum laude crevit.—40. Neque finem insequendi fecerunt, quoad praecipites hostes egerunt.—41. Hi cum Caesarem in itinere convenissent seque ad pedes proiecissent suppliciterque locuti flentes pacem petiissent, atque eos in eo loco quo tum essent suum adventum exspectare iussisset, paruerunt. Eo postquam Caesar pervenit, obsides, arma, servosque qui ad eos perfugissent poposcit. Dum ea conquiruntur et conferuntur nocte intermissa, circiter hominum milia sex ad Rhenum contenderunt. Quod ubi Caesar resciit, eos persequi iussit. Hostes terga verterunt neque prius fugere destiterunt quam ad flumen Rhenum pervenerunt.

